
МАРКАЗИЙ ОСИЁ ДАВЛАТЛАРИ ВА ГЕРМАНИЯ БАР¯АРОР РИВОЖЛАНИШ БªЙИЧА 
МИЛЛИЙ МА¯САДЛАРГА ЭРИШИШ ЙªЛИДА МУ²ИМ ²АМКОРЛАР

Ўзбекистон Республикаси Президенти Шавкат Мирзиёев 17 сентябрь куни 
Остона шаҳрида иккинчи “Марказий Осиё — Германия” саммитида иштирок этди.

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
“МАРКАЗИЙ ОСИЁ – ГЕРМАНИЯ” ИККИНЧИ САММИТИДАГИ НУТ¯И

САЙЛОВ 
¯ОНУНЧИЛИГИДА 

СИФАТ ªЗГАРИШЛАРИ
Ўзбекистон миллий сайлов қонунчилиги ва амалиётининг 
тизимли ва демократик андазаларга ҳамоҳанг тарзда 
такомиллаштирилаётгани фуқароларнинг сайлов ҳуқуқини 
кенг ва тўла таъминлаш борасида сифат ўзгаришларини 
амалга оширишга хизмат қилмоқда.

Бўлиб ўтган ҳар бир сайлов якунлари 
бўйича сайлов қонунчилиги ва амалиёти-
ни янада такомиллаштириш мақсадида 
Марказий сайлов комиссияси томонидан 
таҳлилий ишлар бажарилади. Бу жараён-
да сайлов қонунчилиги ва амалиёти бў
йича тажрибали мутахассислар ва нуфуз-
ли экспертларнинг фикрлари ўрганилади. 

Давоми 2-бетда

Давоми 2-бетда

Давоми 3-бетда Давоми 3-бетда

Қадрли ватандошлар!
Жонажон Ўзбекистонимиз ўз давлат 

мустақиллигининг 33 йиллигини кенг ни-
шонлаб, ана шу даврда босиб ўтган ғоят 
мураккаб ва шарафли йўлда эришган ютуқ 
ва марраларини чуқур таҳлил ва сарҳи-
соб этиб, янада улкан вазифаларни белги-
лаб олаётган мана шу шукуҳли кунларда 
қалбларимизда Ватанга меҳр ва ифтихор, 
ўз куч ва имкониятларимизга ишонч туй-
ғуси янада кучаймоқда.

Муҳтарам Президентимиз Шавкат 
Мирзиёев раҳбарлигида ишлаб чиқилган 
ва изчил амалга оширилаётган Янги Ўз-
бекистон тараққиёт стратегияси амалда 
қандай улкан натижалар бераётганини ҳар 

ªЗБЕКИСТОН КАСАБА УЮШМАЛАРИ ФАОЛЛАРИ ВА 
РЕСПУБЛИКА НУРОНИЙЛАРИНИНГ ªЗБЕКИСТОН ХАЛ¯ИГА

МУРОЖААТИ
биримиз ўз ҳаётимиз ва фаолиятимизда 
яққол кўриб, ҳис этиб келмоқдамиз.

Қисқа муддатда мамлакатимизнинг 
сиёсийҳуқуқий, ижтимоийиқтисодий, 
маданийгуманитар йўналишлардаги та-
раққиёт суръатлари кескин ўзгариб, янги-
ча сифат ва мазмун касб этиб, беқиёс қуд
рат ва шиддатга эга бўлиб бормоқда.

Энг муҳими, юртимизда давлат ва жамият 
таянчи бўлган халқимизга, унинг бунёдкор-
лик салоҳиятига муносабат тубдан ўзгарди.

Инсон, унинг эркин ва фаровон ҳаёти 
барча ислоҳотлар марказида турадиган 
бош мақсадга айланди. Инсон қадрини, 
ҳуқуқ ва манфаатларини таъминлаш Конс
титуция ва қонунларимиз даражасида 

қатъий қоида сифатида мустаҳкамланиб, 
барча даражадаги давлат ҳокимияти ор-
ганлари, раҳбар ходимлар фаолиятининг 
асосий мезони бўлиб бормоқда.

Иқтисодиётимизга жаҳон миқёсида 
устувор тенденцияга айланаётган рақам-
ли ва “яшил” технологиялар жадал кириб 
келмоқда. Мамлакатимизда тадбиркорлик 
ва ишбилармонлик мисли кўрилмаган да-
ражада ривожланмоқда.

Дунёда ва минтақамизда дўстларимиз 
ва ҳамкорларимиз кўпайиб, мамлакати-
мизнинг халқаро миқёсдаги обрўэътибо-
ри муттасил юксалиб бормоқда.

Таҳлиллар натижасида мавжуд муаммо-
ларни бартараф этиш учун сайлов қо-
нунчилигига ўзгартириш ва қўшимчалар 
киритиш юзасидан таклифлар берилиши 
ана шундай муҳим вазифалар сирасига 
киради.

Ўзбекистоннинг Европада хавфсиз
лик ва ҳамкорлик  ташкилотининг 

 Демократик институтлар ва инсон 
ҳуқуқлари бўйича бюроси билан сайлов 
жараёнидаги ўзаро самарали ҳамкорли-
ги тобора мустаҳкамланиб бораётганини 
алоҳида таъкидлаш зарур.

Ушбу халқаро ташкилот миссиялари 
1999 йилдан буён сайловларни кузатиш 
учун таклиф этилмоқда. Бу миссиянинг 
якуний ҳисоботларида берилган тавсиялар 
ўрганилиб, мақбулларини миллий қонун-
чиликка имплементация қилиш чоралари 
кўрилмоқда. 

Қозоғистон Республикаси Президенти 
ҚосимЖомарт Тоқаев раислигида ўтган 
тадбирда Германия Федерал Канцлери 
Олаф Шольц, Қирғиз Республикаси Пре-
зиденти Садир Жапаров, Тожикистон Рес
публикаси Президенти Эмомали Раҳмон 
ва Туркманистон Президенти Сердар Бер-
димуҳамедов ҳам қатнашди.

Марказий Осиё мамлакатлари ва Герма-
ния ўртасидаги кўп қиррали ҳамкорликни 
янада чуқурлаштириш масалалари кўриб 
чиқилди. Инвестиция ва технологиялар, 
ўта муҳим хомашё ресурслари, “яшил” 

энергетика, транспорт ва логистика алоқа-
лари, иқлим ўзгаришига қарши курашиш 
соҳаларида шерикликни ривожлантириш, 
шунингдек, таълим ва маданий дастурлар-
ни амалга ошириш масалаларига алоҳида 
эътибор қаратилди.

Ўзбекистон Президенти ўз нутқида 
Германия Марказий Осиё мамлакатларида 
олиб борилаётган демократик ўзгаришлар 
ва ижтимоийиқтисодий ислоҳотларни, 
минтақадаги ҳамкорлик ва интеграцияни 
қатъий ҳамда ўзгармас қўллабқувватлаёт-
ганини юқори баҳолади.

— Бизнинг Берлиндаги илк учрашу-
вимиз ва бугунги саммит аниқ, амалий 
натижаларга эришишга қаратилган очиқ 
ва конструктив мулоқотимизни давом эт-
тиришга бўлган умумий интилишимиз-
ни яна бир бор тасдиқламоқда, — деди 
 Шавкат Мирзиёев.

Давлатимиз раҳбари Германия билан 
муносабатлар чуқур тарихий илдизлар-
га эга экани, Марказий Осиёда барқарор 
ривожланиш мақсадларини таъминлашда 
Федератив Республиканинг муҳим ўрни-
ни алоҳида таъкидлади. Сўнгги йилларда 

 минтақада юз берган чуқур ўзгаришлар 
ўзаро манфаатли ҳамкорликни жадал ри-
вожлантиришга хизмат қилаётгани қайд 
этилди.

Ўзбекистон Президенти Марказий 
Осиёнинг Германия билан ҳар томонла-
ма ҳамкорлигини янада ривожлантириш 
мақсадида бир қатор янги ташаббус ва 
таклифларни илгари сурди.

Аввало, Ўзбекистон раҳбари Марказий 
Осиё ва Германия ўртасида стратегик мин-
тақавий шериклик ўрнатилганини юқори 
баҳолаб, устувор йўналишларда дастурий 

тадбирларни қамраб олган узоқ муддатли 
Ҳамкорликни ривожлантириш концепция-
сини қабул қилишни таклиф этди.

Ушбу ҳужжатни ишлаб чиқиш учун 
“Марказий Осиё — Германия” таҳли-
лий марказлари форумини таъсис этиш 
ва унинг биринчи учрашувини келгуси 
йили Хивада ўтказиш зарурлиги таъкид
ланди.

Саммитлар кун тартибини тайёрлашда 
мамлакатларимиз ташқи сиёсат идорала-
ри раҳбарларининг йиллик учрашувлари 
муҳим роль ўйнаши қайд этилди.

Германиянинг етакчи компаниялари 
билан инвестициявий ва технологик ше-
рикликни кучайтириш устувор вазифа ҳи-
собланади.

Шу муносабат билан Марказий Осиё 
мамлакатлари ва Германия ўртасидаги ин-
вестициявий ва технологик ҳамкорликни 
кенгайтириш бўйича “йўл харитаси”ни 
ишлаб чиқиш, минтақада қўшма лойиҳа-
ларни амалга оширишга Германиянинг 
етакчи компания ва банкларини фаол 
жалб этиш, “Марказий Осиё ва Германия” 
 Инвесторлар ва тадбиркорлар кенгашини 
тузиш, шунингдек, инвестицияларни рағ-
батлантириш ва ҳимоя қилиш бўйича кўп 
томонлама ҳукуматлараро битимни қабул 
қилиш имкониятларини ўрганиш таклиф 
этилди.

Германиянинг илғор билим ва техноло-
гияларини жорий этиш асосида ўта муҳим 
хомашё ресурслари соҳасидаги ҳамкорлик 
истиқболли йўналиш сифатида кўрсатиб 
ўтилди.

— Бу ўринда гап геология разведкаси, 
жадал ўзлаштириш, қайта ишлаш, юқори 
қўшилган қийматли маҳсулотлар ишлаб 
чиқариш, Германия ва Европа Иттифоқи-
нинг бошқа мамлакатларига етказиб бе-
риш лойиҳалари ҳақида бормоқда, — деди 
давлатимиз раҳбари.

Ўзбекистон бундай лойиҳаларни 
қўшни давлатларда биргаликда амалга 

 оширишда иштирок этишга тайёрлиги 
билдирилди.

Бундан ташқари, минтақада аниқланган 
ўта муҳим минераллар ва нодир металлар 
конларининг рақамли хариталарини яра-
тиш дастурини амалга оширишда Герма-
ниянинг техник кўмагини жалб қилишдан 
мамлакатимиз манфаатдор. Бундай ҳам-
корликнинг ишончли ҳуқуқий базасини 
шакллантириш муҳимлиги таъкидланди.

“Яшил” энергетика соҳасидаги ҳамкор-
лик алоҳида аҳамият касб этмоқда.

— Сўнгги йилларда мамлакатларимиз-
да қуёш, шамол, гидроэнергетика фаол 
ривожланмоқда, иссиқлик станциялари 
ва тармоқлари модернизация қилинмоқда, 
“яшил” водород лойиҳалари илгари сурил-
моқда, — деди Ўзбекистон етакчиси.

Давлатимиз раҳбари энергетика вазир-
ликлари, йирик корпорациялар, оператор-
лар, илмий ташкилотлар ва соҳа мутахас-
сисларини жалб қилган ҳолда Марказий 
Осиё мамлакатларининг Германия билан 
Энергетика мулоқотини йўлга қўйишни 
таклиф қилди.

Германия техник кўмагини жалб қил-
ган ҳолда кам углеродли иқтисодиёт соҳа-
сида мутахассислар салоҳиятини ошириш 
бўйича комплекс дастурни тайёрлашга қи-
зиқиш билдирилди.

Иқлим ўзгаришига қарши биргаликда 
курашиш алоҳида долзарблик касб этган.

Шу муносабат билан Марказий Осиё 
университети негизида атрофмуҳит ва 
иқлим ўзгаришини ўрганиш бўйича қўш-
ма таълим дастурлари ва илмий алмаши-
нувларни кенгайтириш, шунингдек, Гер-
маниянинг сувдан оқилона фойдаланиш 
технологияларини жорий этиш, суғориш 
тизимларини модернизация қилиш, био-
логик хилмахилликни сақлаш, эколог му-
тахассислар тайёрлаш бўйича ҳамкорлик 
дастурларини қабул қилиш таклиф этилди.

Ҳурматли делегациялар раҳбарлари!
Сизларни қутлашдан чин дилдан мам-

нунман.
Самимий қабул ва учрашувимизни юксак 

даражада ташкил этгани учун Қозоғистон 
Республикаси Президенти ҳурматли Қо-
симЖомарт Кемелевич Тоқаевга билдирил-
ган миннатдорлик сўзларига қўшиламан.

Германия Федерал Канцлери ҳурматли 
Олаф Шольц Жаноби Олийларига мин-
тақамиз мамлакатлари билан кўп қирра-
ли шерикликни кенгайтириш тарафдори 
эканлиги учун ташаккур изҳор қиламан.

Бизнинг Берлиндаги илк учрашувимиз 
ва бугунги саммит очиқ ва конструктив 
мулоқотимизни давом эттириш, аниқ, 

амалий натижаларга эришишга бўлган 
умумий интилишимизни яна бир бор тас-
диқламоқда.

Биз илгари сурилаётган ташаббуслар 
экспертизаси ва уларни амалга ошириш 
механизмларини шакллантирадиган мана 
шундай форматдаги учрашувларни мунта-
зам ўтказиб боришдан манфаатдормиз.

Ҳурматли Федерал Канцлер Жаноби 
Олийлари!

Биз Германиянинг мамлакатларимизда 
олиб борилаётган демократик ўзгаришлар 
ва ижтимоийиқтисодий ислоҳотларни, 
Марказий Осиёдаги ҳамкорлик ва интегра-
цияни қатъий ҳамда ўзгармас қўллабқув-
ватлашини юксак қадрлаймиз.

Шуни алоҳида таъкидлайманки, биз-
нинг муносабатларимиз чуқур тарихий 
илдизларга эга. XVIII асрдаёқ Европада-
ги Маърифатпарварлик даврининг буюк 
бастакори Гендель ўз ижодининг шоҳ 
асарларидан бири бўлган “Амир Темур” 
операсини яратган. Буюк шоир ва файла-
суф Гёте ўзининг бир қатор машҳур асар-
ларини цивилизация марказлари бўлган 
қадимий шаҳарларимизга бағишлаган.

Яна бир тарихий мисолни келтираман. 
XX аср бошида Марказий Осиёнинг бир 
гуруҳ истеъдодли, тараққийпарвар ёшлари 
Германиянинг етакчи университетларида 
таҳсил олишган ва кейинчалик маърифат-
парварлик ғояларини илгари суриш, мин-

тақамиз ижтимоийиқтисодий тараққи-
ётига катта ҳисса қўшганлар.

Таъкидламоқчиманки, биз бугун Герма-
нияни барқарор ривожланиш бўйича мил-
лий мақсадларга эришишда муҳим ҳамкор-
ларимиздан бири сифатида кўрамиз.

Сўнгги йилларда Марказий Осиёда рўй 
бераётган чуқур, фундаментал ўзгаришлар 
ҳақида қисқача тўхталиб ўтмоқчиман.

Биз очиқ ва самарали мулоқотни йўл-
га қўйдик, чегара, сув, энергетика, савдо, 
транзит билан боғлиқ кўплаб муаммолар-
ни мустақил ҳал қиляпмиз.

Яқинда бу ерда, Остона шаҳрида мин-
тақа давлатлари раҳбарларининг олтинчи 
учрашувини ўтказдик.

Минтақанинг халқаро субъект сифатидаги 
ўрни мустаҳкамланмоқда, жаҳоннинг етакчи 
мамлакатлари билан “Марказий Осиё плюс” 
форматидаги ҳамкорлиги кенгаймоқда.

Минтақа ичидаги савдо айланмаси, 
инвестициялар, юк ташувлари, фуқарола-
римизнинг сайёҳлик ташрифлари кўрсат-
кичлари бир неча баробар ўсди.

Биз “яшил” энергетика ва транспорт 
коммуникацияларини ривожлантириш 
соҳаларидаги йирик минтақавий лойи
ҳаларни амалга оширишни муҳокама 
 қиляпмиз.

Тажриба ва технологияларни алмашяп-
миз, саноат ва қишлоқ хўжалиги соҳалари-
да замонавий корхоналар ташкил этяпмиз, 

кооперация лойиҳаларини рағбатланти-
риш бўйича молиявий воситаларни жорий 
қиляпмиз.

Энг муҳими, минтақамизнинг эртанги 
куни, унинг хавфсизлиги ва барқарор та-
раққиёти фақат бизнинг сиёсий иродамиз 
ва саъйҳаракатларимизга боғлиқ эканини 
аниқ тасаввур қилмоқдамиз.

Биз европалик шерикларимиз, энг ав-
вало, Европа Иттифоқининг мамлакатла-
римиз билан ҳамкорлик бўйича стратегия 
ва кўп томонлама дастурларининг асосий 
ташаббускори бўлган Германиянинг қи-
зиқишларини самимий олқишлаймиз.

Экспертларнинг башоратига кўра, Марказий Осиё минтақаси глобал исиш 
оқибатлари олдида ҳаммадан кўра заиф бўлиб қолаверади. Минтақада ўртача 

ҳароратнинг ошиши жаҳондаги умумий кўрсаткичдан икки баробар 
кўпроқ бўлади.

Бошланиши 1-бетда

Бошланиши 1-бетда

ШукронаМАРКАЗИЙ ОСИЁ ДАВЛАТЛАРИ ВА ГЕРМАНИЯ БАР¯АРОР 
РИВОЖЛАНИШ БªЙИЧА МИЛЛИЙ МА¯САДЛАРГА 

ЭРИШИШ ЙªЛИДА МУ²ИМ ²АМКОРЛАР

Ўзбекистон Германия Канцлери томонидан 
илгари сурилган Марказий Осиё табиат ҳамкор-
лигини йўлга қўйиш ташаб бусини қўллабқув-
ватлаш ва уни амалда рўёбга чиқаришда фаол 
иштирок этишга тайёр.

— Транспорт коммуникацияларининг, жум-
ладан, ер усти ва ҳаво ташувларининг заиф 
ривожланганлиги шериклигимизни чуқур-
лаштиришда энг катта тўсиқ бўлмоқда, — деди 
Шавкат Мирзиёев.

Шу муносабат билан Президентимиз Герма-
ния томонини Марказий Осиё ни Европа билан 
боғлайдиган муқобил транспорт йўлаклари-
ни ривожлантиришга Европа институтларини 
жалб қилишда кўмаклашишга чақирди.

Давлатимиз раҳбари 2025 йилда бундай 
йўналишларнинг транзит салоҳиятини ошириш 
йўлларини излаш бўйича вазирлар конферен
циясини ўтказишни таклиф этди.

Ўзбекистон Президенти маданийгумани-
тар ҳамкорликни ривожлантириш муҳимли-
гини таъкидлаб, қўшма Маданий тадбирлар 
режасини қабул қилиш, Германиянинг йирик 
шаҳарларида Марказий Осиё санъати ва ки-
носи кунларини ўтказиш, музейларнинг ўзаро 
ҳамкорлигини йўлга қўйиш таклифини илгари 
сурди.

Илмийтаълим алмашинуви соҳасида етак-
чи олий таълим муассасаларининг ҳамкорлик 
платформасини ишга тушириш, Гёте институти 
ва Германиянинг бошқа ташкилотларини жалб 
этган ҳолда дуал таълим соҳасида ҳамкорликни 
кенгайтириш дастурларини ишлаб чиқиш, не-
мис тили ўқитувчиларини тайёрлаш муҳимлиги 
таъкидланди.

Шунингдек, Германия билан терроризм, экс-
тремизм ва кибержиноятчиликка қарши кура-
шиш, ёшлар радикаллашувининг олдини олиш 
масалаларида яқин ҳамкорликни давом этти-
риш зарурлиги қайд этилди.

Ўзбекистон раҳбари Марказий Осиёда хавф-
сизлик соҳасидаги вазият Афғонис тонда рўй 
бераётган жараёнлар билан чамбарчас боғлиқ 
эканини таъкидлади.

–— Ўз муаммолари билан деярли якка ўзи 
қолган ушбу мамлакатда гуманитар инқиро-
знинг чуқурлашиб кетишига йўл қўймаслик 
муҳим, деб ҳисоблаймиз, — деди Шавкат 
 Мирзиёев.

Шу боис, Германия ва Европанинг бош қа 
давлатлари билан биргаликда Афғонистонни 
минтақавий иқтисодий  ҳамкорликка жалб қи-
лиш ва чегарадош Термиз шаҳридаги Таълим 
маркази негизида Афғонистон тинч ҳаёти учун 
зарур бўлган мутахассисликлар бўйича кадр-
лар, шу жумладан, хотинқизларни тайёрлашга 
қаратилган қўшма лойиҳаларни амалга оши-
ришга тайёрлик билдирди.

Саммитда Марказий Осиё давлатлари раҳ-
барлари ва Германия Канцлери ҳам сўзга чиқди.

Тадбир якунида Қўшма баёнот қабул қи-
линди.

Остона шаҳрига ташриф дастурига мувофиқ, 
Ўзбекистон Республикаси Президенти Шавкат 
Мирзиёев Марказий Осиё мамлакатлари етак-
чилари ҳамда Германия нинг илғор компания ва 
банклари раҳбарларининг учрашувида иштирок 
этди.

Тадбирда Германия Федерал Канцлери Олаф 
Шольц, Қозоғистон Республикаси Президенти 
ҚосимЖомарт Тоқаев, Қирғиз Республикаси 
Президенти Садир Жапаров, Тожикистон Рес
публикаси Президенти Эмомали Раҳмон ва 
Туркманис тон Президенти Сердар Бердимуҳа-
медов ҳам қатнашди.

Германия ишбилармон доираларига 
“KNAUF”, “Gunter Papenburg”, “CLAAS”, 
“Siemens Energy”, “Aurubis”, “Ernst Klett”, 
“Siemens Healthineers”, “Herrenknecht”, “DB 
Engineering & Consulting”, “Svevind Energy”, 
“Rhenus”, “HMS Bergbau” каби етакчи компа-
ния ва банклар раҳбарлари вакиллик қилди.

Ўзбекистон Президенти иштирокчиларни 
самимий қутлар экан, куни кеча Самарқанд 
шаҳрида Германия ишбилармонлари билан бў-
либ ўтган самарали учрашувнинг муваффақият-
ли натижаларини мамнуният билан қайд этди.

Музокаралар натижалари мамлакатларимиз 
тадбиркорларида ўзаро ҳамкорликни чуқур-
лаштириш, Германия илғор тажрибаси ва ин-
новацион технологик ечимлари асосида қўшма 
лойиҳаларни амалга оширишга бўлган қизиқи-
ши ортиб бораётганини кўрсатди.

Давлатимиз раҳбари минтақавий ҳамкорлик 
доирасида Германия билан шерик ликни янада 
кенгайтириш масалаларига алоҳида эътибор 
қаратди.

Марказий Осиё минтақаси бугунги кунда 
барқарор иқтисодий ривожланиш суръатлари-
ни намоён этаётган кенг ва жадал бозор экани 
таъкидланди.

Бунга давлатлар ўртасидаги чегараларнинг 
очилгани, минтақа ичидаги товар  айирбошлаш, 
инвестициялар, юк ташиш ҳажми, сайёҳлар 
бордикелдиси кўпайиши учун зарур шарт 
шароитлар яратилгани хизмат қилди.

Давлатимиз раҳбари Марказий Осиё мин-
тақасининг инвестициявий жозибадорлиги-
ни ошириш муҳимлигига алоҳида  эътибор 
қаратди.

Шу нуқтаи назардан, бугун бўлиб ўтган сам-
митда ўзаро манфаатли мулоқот учун доимий 
майдон — “Марказий Осиё ва Германия” Ин-
весторлар ва тадбиркорлар кенгашини таъсис 
этиш ва унинг биринчи учрашувини келгуси 
йил баҳорида Тошкент инвестиция форуми дои
расида ўтказиш ташаббуси илгари сурилди.

Давлатимиз раҳбари, шунингдек, Марказий 
Осиё мамлакатлари ва Германия ўртасидаги 
инвестициявий ва технологик ҳамкорликни 
кенгайтириш бўйича “йўл харитаси”ни тайёр-
лашни таклиф қилди. Ушбу ҳужжатга Герма-
ния компаниялари инвестициялари оқимини 
давлат томонидан қўллабқувватлаш ва рағ-
батлантириш, шунингдек, уларнинг Марказий 
Осиё мамлакатларидаги фаолиятини молиявий 
қўллабқувватлаш механизмлари киритилиши 
мумкин.

Бугунги кунда минтақадаги ҳамкорлар би-
лан қўшма инвестиция фондлари ва компания-
лари кўмагида махсус иқтисодий зоналар ва ин-
дустриал “хаблар” ташкил этилмоқда, саноат, 
“яшил” энергетика, қиш лоқ хўжалигида йирик 
лойиҳалар амалга оширилмоқда, инфратузилма 
модернизация қилинмоқда.

Бундай лойиҳаларни қўллабқувватлаш 
мақсадида хорижий мамлакатларнинг етакчи 
муҳандислик марказлари, инвес тиция ва саноат 
корхоналари фаол жалб этилмоқда.

Давлатимиз раҳбари Германия компания-
ларини минтақавий кооперация лойи ҳаларини 
ўзаро манфаатли шартларда амалга оширишда 
фаол иштирок этишга таклиф этди.

Сўзининг якунида Ўзбекистон Президенти 
Германиянинг етакчи компания ва банклари раҳ-
барлари билан ушбу форматдаги мунтазам му-
лоқотлар ўзаро ман фаатли кўп томонлама ҳам-
корлик учун кенг имкониятлар очишига ишонч 
билдирди.

Шу билан Ўзбекистон Республикаси Пре-
зиденти Шавкат Мирзиёевнинг  Қозоғистон 
 Республикасига амалий ташрифи якунланди.

ЎзА

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
“МАРКАЗИЙ ОСИЁ – ГЕРМАНИЯ” ИККИНЧИ САММИТИДАГИ НУТ¯И

Келгуси йили “Марказий Осиё — 
 Европа Иттифоқи” форматидаги навбат-
даги саммитни Ўзбекистонда, минтақа 
келажагига инвестициялар киритишни уч-
рашувимиз кун тартибидаги асосий мавзу 
сифатида белгилаган ҳолда, ўтказишга 
тайёргарлик кўряпмиз.

Ҳурматли ҳамкасблар!
Можаролар ва урушлар, умуман, глобал 

миқёсдаги беқарорлик ва вазият қайси то-
монга ўзгариши ноаниқ бўлиб қолаётгани, 
санкциялар сиёсати, протекционизмнинг 
кучайиши ва бошқа кўплаб омиллар мам-
лакатларимизга ҳаддан ташқари салбий 
таъсир кўрсатмоқда, миллий ислоҳотлари-
мизни амалга оширишда жиддий синовга 
айланмоқда.

Кечагина ҳурматли Олаф Шольц Жа-
ноби Олийлари билан Самарқанддаги 
музокараларимиз чоғида мен бугунги уч-
рашувимиздан кутаётган юксак натижалар 
ҳақида фикр алмашдим.

Шу муносабат билан Марказий 
 Осиёда Германия билан ҳамкорликни 
ривожлантиришнинг асосий йўналишла-
ри бўйича қарашларимизни баён этишни 
истар эдим.

Биринчи. Марказий Осиё ва Германия 
ўртасидаги минтақа барқарорлиги, барқа-
рор ривожланиши ва фаровонлигини таъ-
минлаш бўйича умумий манфаатларимиз-
га жавоб берадиган стратегик минтақавий 
ҳамкорликни юксак қадрлаймиз.

Устувор соҳаларда дастурий тадбир-
ларни қамраб олган, узоқ муддатга мўл-
жалланган Ҳамкорликни ривожлантириш 
концепциясини қабул қилишни мақсадга 
мувофиқ, деб ҳисоблаймиз.

Ушбу ҳужжатни ишлаб чиқиш учун 
“Марказий Осиё — Германия” таҳлил 
марказлари форумини таъсис этиш 

 имкониятларини кўриб чиқишни таклиф 
қиламиз. Унинг биринчи мажлисини 
келгуси йили немисменнонитларининг 
катта жамоаси яшаган минтақадаги қа-
димий шаҳарлардан бири — Хивада ўт-
казишга тайёрмиз.

Шунингдек, саммитларимиз кун тар-
тибини тайёрлашда мамлакатларимиз 
ташқи сиёсат идоралари раҳбарларининг 
йиллик учрашувларига муҳим аҳамият 
қаратамиз.

Иккинчи. Германиянинг етакчи компа-
ниялари билан инвестициявий ва техноло-
гик шериклик.

Шуни таъкидлашни истардимки, Ўз-
бекистонда немис компаниялари иштиро-
кида амалга оширилаётган ва истиқболли 
лойиҳалар умумий портфели 20 миллиард 
евродан ошади. Улар энергетика, кимё ва 
тоғкон саноати, машинасозлик, тўқима-
чилик ва озиқовқат саноати, қишлоқ хў-
жалиги, транспорт ва логистика, қурилиш 
материаллари ишлаб чиқариш каби йўна-
лишларни қамраб олади.

Шерикларимиз орасида Германия
нинг етакчи, жумладан, “Siemens”, 
“Linde Group”, “BASF”, “MAN”, “Claas”, 
“Henkel”, “Knauf” компаниялари ва бошқа 
ишлаб чиқарувчилари сўнгги йилларда 
Ўзбекистон иқтисодиётига 6 миллиард 
евро сармоя киритди.

Бугун бизда немис бизнеси вакиллари 
билан истиқболли режаларни муҳокама 
қилиш имконияти бўлади.

Ишбилармонликка доир ҳамкорлик-
ни ривожлантириш мақсадида қуйида-
гиларни таклиф этаман: Марказий Осиё 
мамлакатлари ва Германия сармоявий ва 
технологик ҳамкорлигини кенгайтириш 
бўйича йўл харитасини ишлаб чиқиш; 
чегара ҳудудларида ташкил этилаётган 
махсус иқтисодий ва саноат зоналари-
даги лойиҳалар, минтақавий аҳамиятга 

эга йирик инфратузилма лойиҳаларини 
амалга оширишга етакчи немис компания
лари ва банкларини жалб этиш; доимий 
бизнесмулоқот майдончаси — “Марка-
зий Осиё ва Германия” инвестор ва тад-
биркорлари кенгашини ишга тушириш. 
Унинг биринчи учрашувини келгуси 
йили Ўзбекистонда, Тошкент инвестиция 
 форуми доирасида ўтказишга тайёрмиз; 
инвестицияларни рағбатлантириш ва ҳи-
моя қилиш тўғрисидаги кўп томонлама 
ҳукуматлараро битимни қабул қилиш им-
кониятини кўриб чиқиш.

Учинчи. Германиянинг илғор билим 
ва технологияларини жорий этиш асоси-
да муҳим хомашё ресурслари соҳасида 
 шериклик.

Таъкидлаб ўтилганидек, минтақамиз 
фойдали қазилмаларга бой. Германия 
минерал ресурслар агентлиги ва немис 
компаниялари бу соҳада бизнинг муҳим 
шерикларимиз бўлиши мумкин. Бу 
ўринда гап геологик разведка, конлар-
ни жадал ўзлаштириш, қайта ишлаш ва 
юқори қўшимча қийматли маҳсулотлар 
ишлаб чиқариш, Германия ва Европа 
Иттифоқининг бошқа мамлакатларига 
маҳсулот етказиб беришни ташкил этиш 
борасидаги лойиҳалар ҳақида бормоқда. 
Ўзбекистон қўшни мамлакатларда бун-
дай лойиҳаларни биргаликда амалга 
оширишга тайёр.

Минтақамизда аниқланган муҳим 
хом ашё ва нодир металлар конларининг 
рақамли харитасини яратиш бўйича дас
турни ишлаб чиқишда Германия техник 
кўмагини жалб этиш истиқболли ҳисобла-
нади. Шунингдек, бу соҳадаги ҳамкорлик-
нинг ишончли ҳуқуқий базасини шакллан-
тириш муҳим деб ҳисоблаймиз.

Тўртинчи. “Яшил” энергетика.
Сўнгги йилларда минтақамиздаги 

барча мамлакатлар қуёш, шамол ва сув 

энергетикасини фаол ривожлантирмоқда, 
иссиқлик станциялари ва тармоқларини 
модернизация қилмоқда, “яшил” водород 
лойиҳаларини илгари сурмоқда.

Энергетика вазирликлари, корпорация
лар, операторлар, илмий ташкилотлар, 
лойиҳа институтлари ва тармоқ эксперт-
ларини жалб этган ҳолда Марказий Осиё 
мамлакатларининг Германия билан Энер-
гетика соҳасидаги мулоқотини йўлга қў
йиш имкониятини кўриб чиқишни таклиф 
этамиз.

Биз Германия техник кўмагини жалб эт-
ган ҳолда Кам углеродли иқтисодиёт соҳа-
сида мутахассислар салоҳиятини ошириш 
бўйича комплекс дастурни тайёрлашдан 
манфаатдормиз.

Бешинчи. Иқлим ўзгаришларига бир-
галикда жавоб қайтариш.

Экспертларнинг башоратига кўра, Мар-
казий Осиё минтақаси глобал исиш оқи-
батлари олдида ҳаммадан кўра заиф бўлиб 
қолаверади. Минтақада ўртача ҳарорат-
нинг ошиши жаҳондаги умумий кўрсат-
кичдан икки баробар кўпроқ бўлади.

Германия томонига “Яшил Марка-
зий Осиё” дастурининг иккинчи фазаси 
ишга туширилгани, экологик лойиҳалар-
ни амалга оширишда кўрсатилаётган ёр-
дам учун миннатдорлик билдирамиз. Биз 
Атрофмуҳит ва иқлим ўзгаришларини 
ўрганиш бўйича Марказий Осиё универ-
ситети базасида қўшма таълим дастур-
лари ва илмий алмашувларни амалга 
ошириш, сувдан оқилона фойдаланишда 
немис технологияларини жорий этиш, 
ирригация тизимларини модернизация 
қилиш, биохилмахилликни сақлаш, му-
тахассисэкологларни тайёрлашда ҳам-
корлик дастурларини қабул қилишдан 
манфаатдормиз.

Германия Канцлерининг Марказий 
Осиё табиат ҳамкорлигини яратиш бора-

сидаги ташаббусини қўллабқувватлаймиз 
ва амалга оширишда фаол иштирок этиш-
га тайёрмиз.

Олтинчи. Транспорт коммуникацияла-
ри, шу жумладан, ер усти ва ҳаво ташув-
лари яхши ривожланмагани ҳамкорликни 
чуқурлаштиришда энг катта тўсиқ бўл-
моқда.

Марказий Осиёни Европа билан боғлай-
диган муқобил транспорт йўлакларини 
ривожлантириш борасида Европа инс
титутларини жалб этишда Германиянинг 
кўмагига умид қиламиз. Келгуси йилда 
бундай йўналишлар транзит салоҳиятини 
ошириш йўлларини топиш бўйича вазир-
ларнинг қўшма конференциясини ўтка-
зишни таклиф этамиз.

Ҳурматли делегациялар раҳбарлари!
Ўтган йили Берлин Янги музейида таш-

кил этилган минтақамиз маданийтарихий 
мероси кўргазмаси бундай тадбирларни 
доимий равишда ўтказишга катта эҳтиёж 
мавжуд эканини яна бир бор кўрсатди. 
Кўргазманинг бир неча ойлик фаолияти 
давомида Германия пойтахти аҳолиси ва 
меҳмонларидан ярим миллиондан ортиғи 
ташриф буюрди.

Биз мамлакатларимизда Маданий 
тадбирлар қўшма режаси қабул қили-
ниши тарафдоримиз, Германиянинг 
йирик шаҳарларида Марказий Осиё 
санъати ва киноси кунларини ўтказиш 
имкониятларини кўриб чиқишни, му-
зейлар ҳамкорлигини йўлга қўйишни 
таклиф этамиз.

Илмиймаърифий алмашувлар соҳа-
сида етакчи олий таълим муассасалари 
ҳамкорлиги учун платформани ишга ту-
шириш, дуал таълим соҳасидаги ҳамкор-
ликни кенгайтириш, Гёте институти ва 
Германиянинг бошқа ташкилотларини 
жалб қилган ҳолда немис тили ўқитувчи-
ларини тайёрлаш бўйича дастурлар ишлаб 

чиқишни долзарб вазифа, деб ҳисоблай-
миз.

Шу йилнинг ёзида Гёттинген шаҳрида 
бўлиб ўтган Бутунжаҳон олимпиадасида 
ўзбекистонлик мактаб ўқувчиси эришган 
ғалаба ҳам ёшларимизнинг немис тилини 
ўрганишга бўлган катта қизиқишидан да-
лолат беради.

Ҳурматли ҳамкасблар!
Терроризм, экстремизм ва кибержино-

ятчиликка қарши курашиш, ёшларнинг 
радикаллашувининг олдини олиш бўйича 
яқин ҳамкорликни давом эттириш муҳим, 
деб ҳисоблаймиз.

Марказий Осиёда хавфсизлик соҳаси-
даги вазият Афғонистонда рўй бераётган 
жараёнлар билан узвий боғлиқдир.

Ўз муаммолари билан деярли якка ўзи 
қолган бу мамлакатда гуманитар инқироз-
нинг янада чуқурлашиб кетишига йўл қўй-
маслик муҳим, деб ҳисоблаймиз.

Шу муносабат билан Германия ва Евро-
падаги бошқа шерикларимиз билан ушбу 
мамлакатни минтақавий иқтисодий ҳам-
корликка жалб этиш, чегара ёнида жой-
лашган Термиз шаҳридаги Таълим мар-
казида Афғонистоннинг тинч ҳаёти учун 
зарур бўлган мутахассисликлар бўйича 
кадрлар, жумладан, хотинқизларни тай-
ёрлашга қаратилган қўшма лойиҳаларни 
амалга оширишга тайёрмиз.

Сўзимнинг якунида шуни алоҳида таъ-
кидламоқчиманки, Ўзбекистон Германия
нинг Марказий Осиё минтақаси билан 
кўп қиррали ҳамкорлик бўйича салоҳияти 
янада тўлиқроқ рўёбга чиқишидан ман
фаатдор.

Ишончим комил, бугунги учрашуви-
миз мамлакатларимиз ва халқларимизни 
янада яқинлаштиришга хизмат қилади, 
стратегик шериклигимизни аниқ лойиҳа 
ва дастурлар билан тўлдириш имконини 
беради.

ШУ КУНЛАРГА ЕТИШНИ 
УМИД £ИЛИБ ЯШАДИК

 Ўш билан водийни биласиз: қудаанда бўлмаган, бор-
дикелди қилмайдиганлар икки давлатда ҳам кам топила-
ди. Шу боис, шунча йиллик ортиқча оворагарчилик, сар-
сончиликдан қийналган қалбларга малҳам ўлароқ ушбу 
хабар барчамиз учун ҳам қувонч ли, ҳам қимматли бўлди.

Аслида, биз учун тарихий бу воқеликни кутаётган 
ҳам эдим. Чунки минтақа давлатлари, айниқса, Ўзбекис
тон Президентининг саъйҳаракатлари билан Марказий 
Осиё мамлакатлари ўртасидаги алоқалар ҳар томонла-
ма яхшиланиб боряпти. “Қорасув” чегара пости узоқ 
йиллик танаффусдан кейин қайта очилгани ҳам бунинг 
яққол далили бўла олади.

Инсон ёши ўтиб боргани сари инжиқ, салга йиғлаги-
си келадиган бўлиб қоларкан. Бироқ бу хабардан анча 
мунча ёшларнинг ҳам кўзлари намланди. Айниқса, биз, 
катталар бу кунларни орзиқиб кутдик. Чунки киндик қо-
нимиз тўкилган қишлоғимиз, ота уйимиз, жигарларимиз 
Ўзбекистонда. 

Қирғизистонга турмушга чиқиб, ҳеч нарсадан кам 
бўлмадим. Яхши оилага тушдим. Мени келин эмас, қиз-
ларидек қабул қилишди. Отаонам билан орамиз яқин 
бўлса ҳам барибир бошқа давлатдаман. Улардан узоқла-
шиб кетдим, деган тушунча онгимга ўрнашиб қолгандай 
эди. Баъзан тушкунликка тушиб қолардим. Бир ойда бир, 
баъзан икки марта ҳам отаонамни кўриб келардим. Ҳали 
чегаралар ёпилмаган кезлардаги бу кунларнинг қад рига 
кўприклар ёпилганидан кейин чунонам етдимки... 

Ёшим саксонга қараб кетаётган бўлса ҳам болалик-
да бирга ўсган ўртоқларим, маҳалламни жудажуда 
соғинаман. 14 йил улар  билан дийдорлашувимиз қийин 
кечди. 8 қизим, биргина ўғлим бор. Қизларимнинг 6 на-
фари Ўзбекистонга турмушга чиққан. Чегаралар ёпилгу-
нича бири қўйиб, бири хабар оларди. Савдосотиқ билан 

 шуғуллангани учун кунора бозорга келиб, мол олиб кети-
шарди. Йўллар беркилгач, бунга кўниколмай қийналдик.

Улар болачақаси билан Қирғизистонга ўтиши қийин, 
бир ўзимга осонроқ, деб астойдил йўлга чиқардим. Чега-
радан бир ўтганимда ҳаммасини кўриб кетай, яна қайта 
ўтиш осонми, дея бир ҳафта, ўн кунлаб Ўзбекистонда 
қолиб кетаман. Гўёки вужудимнинг ярми у ёқда, ярми 
бу ёқда эди. Телефонда гаплашган бошқа, кўрган бошқа 
экан барибир. 

Хайриятки, Чирчиқ шаҳридаги қизимникида дам 
олгани келганимда, чегара очилибди, деган хушхабар-
ни эшитдим. Қизим мени, мен қизимни маҳкам қучиб, 
бирбиримизни табрик ладик. Кўзимизга яна қувонч 
ёшлари келди. Биринкетин бошқа қизларим ҳам қўнғи-
роқ қилиб, биздан суюнчи олди. Раҳматли отаси шу кун-
ларни кўрганида борми?.. 

Хўжайиним бемор бўлиб қолганида ҳам узоқда-
ги қизларимизни кўп ўйлаган. Вақти келиб, чегаралар 
яна очилиб, бордикелдиларимиз аввалгидай бўлишига 
ишонган эди раҳматли. Мана, энди қизлари тезтез ўз 
уйига келиб, отасининг руҳини шод этаверади. Бунинг 
учун эса Ўзбекистон ҳукуматига минг бор раҳмат. Қуда 
андачилик билан қариндошдек бўлиб кетган икки халқ-
ни яна бирбирига жипслаштираётган, узоғимизни яқин 
қилиб, машаққатларимизни аритаётган яхши инсонлар 
дунё тургунича турсин! Энди ҳеч қачон чегараларимиз 
ёпилмасин. Дўстлигимиз, иттифоқлигимиз абадий бўл-
син! Энг муҳими, отаоналар фарзандлари, фарзанд-
лар отаоналари, жигарлар бирбирининг дийдоридан 
 бебаҳра бўлмасин! 

Ҳаввохон ҚОСИМОВА 
Қирғиз Республикаси 

“Қорасув” чегара пости очилармиш”, деган хабарни 
эшитганимданоқ кўзимга ёш келди. Негаки Ўзбекистон 
— Қирғизистон ўртасидаги Ўш вилоятининг “Корасуу” 
ва Қўрғонтепа туманининг Қорасув шаҳрида 
жойлашган “Қорасув” ўтказиш пункти 14 йил аввал 
ёпилганди.



Биз барча юртдошларимиз — тадбиркорлар, зиёлилар, касаба уюшмалари 
фаоллари ва нуронийлар, олимлар, ўқитувчи ва устозларни, ижодкор зиёлиларни 
ижтимоий ҳимояга муҳтож оилаларга ҳар томонлама — нафақат моддий, балки 

маънавий, руҳий елкадош бўлишга чақирамиз.
www.yuz.uz yuz.uznews yuz.uz_news yuzyuz_official

Сайлов жараёнига “Бир сайловчи — битта 
овоз” тамойилини амалга оширишни 
таъминлайдиган сайловчиларнинг ягона 
электрон рўйхати жорий этилди ва йилдан 
йилга такомиллаштирилиб, камчиликлари 
бартараф этиб борилмоқда.

Анвар РЎЗИЕВ,
Марказий сайлов комиссияси
котибияти раҳбари

Кейинги йилларда ташкилотнинг сай-
ловларни кузатиш бўйича қатор тавсия-
лари босқичмабосқич амалга оширилди. 
Бунга Сайлов кодексининг қабул қилини-
ши, сайлов жараёнига ахбороткоммуни-
кация технологиялари жорий этилгани ва 
киритилган бошқа бир қатор ўзгартишлар 
яққол мисол бўла олади.

Бюронинг мамлакатимизда сўнгги йил-
ларда ўтказилган сайловларни кузатиши 
натижалари бўйича ҳисоботларида такрор, 
бошқалар номидан ва гуруҳ бўлиб овоз 
бериш учун ҳамда сайлов кампаниясини 
молиялаштириш бўйича тузиладиган ора-
лиқ ва якуний ҳисоботларни тақдим этиш 
тартибига риоя қилмаганлик учун жа-
вобгарлик белгиланмагани қайд этилган. 
Бу масалаларда қонунчиликни такомил-
лаштириш юзасидан тавсиялар берилган.

Мазкур тавсияларни амалга оши-
риш ҳамда фуқароларнинг тенг сайлов 
ҳуқуқини таъминлаш, такрор ва бошқа-
лар номидан овоз беришнинг олдини 
олиш мақсадида Марказий сайлов ко-
миссияси томонидан қатор амалий чо-
ралар кўрилди. Хусусан, Олий Мажлис 

Қонунчилик палатаси депутатлари, халқ 
депутатлари  вилоят, туман ва шаҳар кен-
гашлари депутатлари сайловида овоз бе-
ришни ташкил этиш ва ўтказиш тартиби 
тўғрисидаги низом қабул қилинди. Унда 
овоз бериш биноси ва хонасини жиҳоз-
лашга қўйиладиган талаблар ўзгарти-
рилди ҳамда ҳар бир участка сайлов 
комиссияси аъзосининг овоз беришни 
ташкил этиш ва сайлов бюллетенларини 
бериш бўйича вазифалари аниқ белгилаб 
қўйилди.

Шунингдек, мазкур низомда ҳар бир 
сайловчи шахсан ўзи овоз бериши, бош
қа кишилар учун овоз беришга йўл 

САЙЛОВ ¯ОНУНЧИЛИГИДА СИФАТ ªЗГАРИШЛАРИ
 қў йилмаслиги, участка сайлов комиссияси 
участкадаги сайловчилар рўйхати бўйи-
ча овоз беришда иштирок этувчи ҳар бир 
сайловчига тегишли сайлов учун бир до-
надан ортиқ сайлов бюллетени берилмас-
лигини таъминлаши кўрсатилган. Сайлов 
комиссияси аъзоларини тизимли ўқитиш 
ва малакасини ошириш бўйича тайёрлан-
ган ўқувуслубий қўлланмалар, эслатма ва 
бош қа материалларда ҳам ушбу масала-
ларга алоҳида эътибор қаратилди.

Сайлов жараёнига “Бир сайловчи — 
битта овоз” тамойилини амалга ошириш-
ни таъминлайдиган сайловчиларнинг 
ягона электрон рўйхати жорий этилди ва 
йилдан йилга такомиллаштирилиб, камчи-
ликлари бартараф этиб борилмоқда.

Энг муҳими, Европада хавфсизлик ва 
ҳамкорлик ташкилотининг Демократик 
институтлар ва инсон ҳуқуқлари бўйича 
бюросининг ўтказилган референдум ва 
сайловлар натижасида берган тавсиялари 
асосида нормативҳуқуқий ҳужжатлар қа-
бул қилинмоқда.

Хусусан, бюронинг тавсиялари ҳамда 
Беларусь, Молдова, Россия, Қозоғистон 
ва Қирғизистон каби мамлакатлар таж
рибаси асосида сайлов қонунчилиги таҳ-
лил қилиниб, ҳар бир фуқаронинг тенг 
сайлов ҳуқуқи кафолатларини кучай-
тириш ҳамда сиёсий партияларни мо-
лиялаштиришда очиқликни таъминлаш 
мақсадида жорий йил 4 сентябрь куни 
“Ўзбекистон Респуб ликасининг айрим 
қонун ҳужжатларига ўзгартириш ва қў-
шимчалар киритиш тўғрисида”ги қонун 
қабул қилинди.

Қонун билан Маъмурий жавобгарлик 
тўғрисидаги кодексга сайлов комиссияси-
нинг ёки референдум ўтказувчи комиссия-

нинг аъзоси томонидан фуқарога бир неча 
марта ёки бошқа шахслар номидан овоз бе-
риш учун сайлов (овоз бериш) бюллетенини 
берганлик, шунингдек, сиёсий партияларга 
сайловда иштирок этиш учун ажратилган 
давлат маблағлари бўйича Марказий сайлов 
комиссиясига оралиқ ёки якуний ҳисобот-
ни тақдим этмаганлик ёки ўз вақтида тақ-
дим этмаганлик ёхуд ҳисоботда била туриб 
нотўғри маълумотларни тақдим этганлик 
учун маъмурий жавобгарликни назарда ту-
тувчи қўшимча киритилди.

Жумладан, Маъмурий жавобгарлик 
тўғрисидаги кодексга сайлов (овоз бериш) 
бюллетенларини бериш тартибини бузиш-
га оид норма киритилиб, сайлов комис
сияси ёки референдум ўтказувчи комиссия 
аъзоси томонидан фуқароларга бир неча 
марта ёки бошқа шахслар номидан овоз 
бериш учун сайлов (овоз бериш) бюлле-
тенларини берганлик учун жавобгарлик 
белгиланди.

Бундан кўзланган асосий мақсад барча 
сайловчилар учун тенг сайлов ҳуқуқини 

таъминлашдир. Зеро, Сайлов кодексида 
сайловда иштирок этувчи ҳар бир фуқаро 
бир овозга эга бўлиши қатъий белгилан-
ган.

Миллий қонунчилигимиздаги ушбу ўз-
гариш ва қўшимчалар сайлов комиссияла-
ри ўз ишига масъулият билан ёндашиши, 
овоз бериш жараёнлари янада шаффоф бў-
лишини таъминлашга хизмат қилади.

Сайловда иштирок этиш учун ажратил-
ган давлат маблағларидан қайси мақсад-
ларда фойдалангани тўғрисидаги молия-
вий ҳисоботларни тақдим этиш тартибини 
бузганлик учун маъмурий жавобгарлик-
нинг белгиланиши ҳам бундай ҳисобот-
ларни тақдим этувчилар томонидан ўз ва-
зифаларига виждонан ва масъулият билан 
ёндашишига эришилишини таъминлайди.

Қонун ҳужжатларининг ўзаро муво-
фиқлигини таъминлаш мақсадида Сайлов 
кодекси ва “Ўзбекистон Республикасининг 
референдуми тўғрисида”ги қонун нормала-
ридан келиб чиқиб, Жиноят кодексига ҳам 
аниқлаштирувчи ўзгартиришлар киритилди. 

Жорий йил 4 сентябрь куни қабул қи-
линган қонунга биноан киритилган ўзгар-
тириш ва қўшимчалар ҳар бир фуқаронинг 
тенг сайлов ҳуқуқи кафолатларини янада 
мустаҳкамлаш, бошқа шахс учун овоз 
бериш ёки бир шахснинг такрор овоз бе-
риши каби ноқонуний ҳолатларнинг ол-
дини олиш, сайлов кампанияси вақтида 
фойдаланилган давлат бюджети маблағла-
ри тўғрисида тезкор ва ишончли ахборот 
тақдим этишнинг ҳуқуқий асосларини 
такомиллаштириш, сиёсий партияларнинг 
давлат бюджети маблағларидан фойда-
ланиш бўйича молиявий ҳисобдорлиги-
ни кучайтиришга хизмат қилиши билан 
 аҳамиятлидир.

ªЗБЕКИСТОН КАСАБА УЮШМАЛАРИ ФАОЛЛАРИ ВА 
РЕСПУБЛИКА НУРОНИЙЛАРИНИНГ ªЗБЕКИСТОН ХАЛ¯ИГА

МУРОЖААТИ
Ҳеч шубҳасиз, буларнинг барчаси ҳаё

тимизнинг турли хил соҳаларида илгари 
тасаввур ҳам қилиб бўлмайдиган амалий 
натижалар бермоқда.

Ватанимиз ҳар томонлама тараққий 
этган, миллати, тили ва динидан қатъи на-
зар, ҳар бир инсон эркин яшаб, меҳнат қи-
ладиган, замонавий билим ва касбҳунарга 
эга фарзандларимиз ўз бахтини айнан шу 
заминда топадиган, дунёдаги энг гўзал, 
тинч ва фаровон мамлакат бўлишини бар-
чамиз орзу қиламиз ва шу мақсад йўлида 
бутун борлиғимиз билан ҳаракат қилишга 
тайёрмиз.

Давлатимиз раҳбарининг олиб бораёт-
ган кенг кўламли, оқилона сиёсати, амалга 
ошираётган ислоҳотлари ана шу эзгу мақ-
садга қаратилгандир.

Шу йўлда Юртбошимизга камарбаста 
бўлиш — бу барчамиз интилаётган ке-
лажакни, оиламиз, фарзандларимизнинг 
бахту саодатини таъминлашнинг энг 
муҳим шарти ва гаровидир.

Ҳурматли юртдошлар!
Биз сиз, азизларга ана шундай эзгу 

даъватлар билан мурожаат қилар эканмиз, 
муҳтарам Президентимиз томонидан Янги 
Ўзбекистон тараққиёт стратегиясининг 
ажралмас бир қисми сифатида илгари су-
рилаётган ва кейинги йилларда махсус 
давлат дастури асосида амалга оширила-
ётган камбағалликни қисқартириш маса-
ласига алоҳида эътиборингизни қаратмоқ-
чимиз.

Давлатимиз раҳбари Бирлашган Мил-
латлар Ташкилотининг юксак минбаридан 
юртимиз аҳолисининг муайян қисми ўр-
тасида камбағаллик борлигини эътироф 
этиб, мамлакатимизда бу муаммони ҳал 
этишга қарор қилинганини жаҳон ҳамжа-
миятига эълон қилган эди.

Бу, ҳеч шубҳасиз, халқимизга бўлган 
юксак меҳр ва ғамхўрлик, Ўзбекистонни 
ривожланган давлатлар қаторига кўтариш 
йўлидаги қатъий ҳаракатларнинг яна бир 
ифодаси эди.

Учинчи Ренессанс пойдеворини бунёд 
этишдек тарихий миссияни зиммасига 
олган халқимиз етакчиси, аввало, бу мақ-
садлар йўлида аҳолининг кам таъминлан-
ган қатлами турмуш шароитини яхшилаш, 
унинг ҳаётдан рози бўлиб, бахтли яшаши-
ни, ўзининг энг олий мақсади қилиб бел-
гилагани миллатимиз бахти эмасми? 

Барчамизга маълумки, муҳтарам 
 Президентимиз камбағалликни қисқарти-
риш бўйича муросасиз курашни бошлаган 
вақтда 7,5 миллион ёки жами аҳолининг 
23 фоизи камбағаллик даражасида деб 
қайд этилган эди.

Камбағал фуқароларни кучли ва ман-
зилли ижтимоий ҳимоя қилишни назарда 
тутувчи қонунчилик асослари яратилди, 

Ижтимоий ҳимоя миллий агентлиги ва 
“Инсон” ижтимоий хизматлар марказлари 
ташкил этилди, “Темир дафтар”, “Аёллар 
дафтари”, “Ёшлар дафтари”, “Меҳр дафта-
ри” каби мутлақо янги ташкилийҳуқуқий 
механизмлар ишга туширилди.

Бу йўналишга сарфланаётган маблағлар 
миқдори йилдан йилга изчил кўпайтирил-
ди.

Хусусан, 2020 йилда аҳолини ижти-
моий ҳимоя қилишга 3,7 триллион сўм 
йўналтирилган бўлса, 2023 йилда 12,3 
триллион сўм сарфланди. Сўнгги 3 йилда 
пенсия ва нафақалар миқдори ҳам 1,5 ба-
равар оширилди.

Маҳаллада камбағалликни қисқарти-
риш, тадбиркорлик лойиҳаларини молия-
лаштириш учун 35 триллион сўмлик арзон 
кредит ва 7 триллион сўм субсидия ажра-
тилди, 260 минг гектар ер 800 минг аҳоли-
га даромад топиши учун тарқатилди.

Ўтган даврда аҳолимиз сони 3,7 мил-
лион нафарга кўпайиши билан бирга, 
камбағалликни белгилаш чегараси ҳам 1,5 
каррага кўтарилди.

Самарали ва адолатли ижтимоий сиёсат 
ҳамда манзилли ва аниқ чоратадбирлар 
кўрилиши натижасида шу қисқа фурсатда 
3,5 миллион аҳоли етарли даражада да-
ромадли бўлди ва 2023 йил якуни билан 
камбағаллик даражасининг 11 фоизга ту-
шишига эришилди.

Бу кўрсаткичлар Янги Ўзбекистоннинг 
бош шиори қилиб “Инсон қадри учун!” 
деган халқчил тамойил белгилангани, аҳо-
лининг ҳаётини эркин ва фаровон қилиш, 
одамларни шу азиз юрт равнақи йўлида 
сафарбар этишдек улуғ ниятни халқимиз 
нечоғлиқ хайрихоҳлик ва ҳамжиҳатлик 
билан қарши олаётганининг яққол дало-
латидир.

Азиз ҳамюртлар!
Куни кеча Ўзбекистон Президенти кам-

бағалликни қисқартириш масаласини яна 
бир бор ўта жиддий тарзда кун тартибига 
олиб чиқди. Муҳтарам Юртбошимиз та-
шаббуси билан камбағалликни қисқарти-
риш давлат сиёсатининг энг муҳим маса-
ласи бўлиб қолиши белгиланди.

Бу тарихий қарордир!
Бундан буён аҳоли даромадларини 

оширишдек эзгу мақсад давлат ҳокимияти 
органлари масъулларининг энг муҳим ва-
зифаларидан бири сифатида белгиланди.

Биз бугун Янги Ўзбекистон халқига му-
рожаат қилар эканмиз, шундай саволларни 
ўртага қўймоқчимиз:

Камбағаллик нима? У қандай пайдо 
бўлади ва унинг сабаблари нимада? Кам-
бағалликни қандай қилиб енга оламиз? 

Камбағаллик фақат қонунлар ва фар-
монлар чиқариш билан эмас, балки жа-
миятнинг умуммиллий сафарбарлиги, 

бирлиги, шундай истак ва интилиш билан 
яшаши ҳисобига камаяди.

Бундай фалсафий саволдан мақсад 
шуки, биз токи одамларнинг дунёқараши, 
ҳаётга муносабатини тўғри шакллантира 
олмас эканмиз, демак, аждодларимизга 
хос бўлмаган боқимандалик, ўзибўларчи-
лик каби иллатлар бизни узоқ йиллар кам-
бағалликда ушлаб тураверади.

Ўтган йиллар давомида камбағаллик-
ни қисқартиришга тўсиқ бўлаётган муам-
молар ҳам чуқур таҳлил қилинди. Булар 
орасида барчамизнинг кўз ўнгимизда кенг 
оммалашаётган, халқимизнинг азалий 
урфодатларига ёт бўлган дабдабабозлик, 
исрофгарчиликлар, кимўзарга тўймаъ-
ракалар ўтказиш, ҳашаматли иморатлар 
солиш кабиларни келтириб ўтиш мумкин.

Мамлакатимиз аҳолисининг жадал 
суръатларда кўпаяётгани қанчалар қуво-
нарли бўлса, навқирон авлодни ўқитиш, 
фарзандларни билимли, ҳаётга тайёр қи-
либ вояга етказишдек улкан вазифалар ҳам 
олдимизда кўндаланг турибдики, миллат-
нинг эртасини ўйлайдиган халқ бу масала-
ларни чуқур мулоҳаза, ўзаро елкадош лик 
ва ҳамжиҳатлик билангина ҳал қила оли-
шини барчамиз теран англайдиган вақт 
келди. 

Шундай экан, муҳтарам Президенти-
миз раислигида камбағалликни қисқар-
тириш бўйича ўтказилган видеоселектор 
йиғилишида илгари сурилган ҳар бир ма-
сала ортида инсон тақдири, унинг эртан-
ги куни, оила фаровонлиги ва пировард 
оқибатда юрт тинчлиги, ҳалоллик, адолат 
устуворлиги ва жиноятчиликнинг камайи-
ши тургани айни ҳақиқатдир. 

Шундай экан, жамиятда ҳеч бир киши 
бу ишда бефарқ қараб туришга ҳақли эмас, 
деб ўйлаймиз! Ҳар бир маҳалла фаоли, 
мактаблар ва олий таълим соҳаси мута-
саддилари ўз фаолиятини адолат нуқтаи 
назаридан қайта кўриб чиқишлари зарур, 
деб ҳисоблаймиз.

Биз барча юртдошларимиз — тадбиркор-
лар, зиёлилар, касаба уюшмалари фаол лари 
ва нуронийлар, олимлар, ўқитувчи ва устоз
ларни, ижодкор зиёлиларни ижтимоий ҳи-
мояга муҳтож оилаларга ҳар томонлама —  
нафақат моддий, балки маънавий, руҳий ел-
кадош бўлишга чақирамиз.

Биз бу йўлда тадбиркорлар, ишбилар-
монларнинг ҳар бир қўшган ҳиссасига 
давлатнинг алоҳида эътибори, имтиёзлари 
тизими шакллантирилганини, камбағал-
ликда яшаётганларга берилган ҳар қайси 
кўмакнинг ҳисобда эканини алоҳида таъ-
кидлаган ҳолда, аслида, ҳар бир инсон ўз 
ҳамюртининг биродари ва дўсти, опаси 
ва акасидек яқин бўлишини англашнинг 
айни фурсати келганини таъкидлашни ис-
тар эдик.

Камбағаллик кулфатдир, у бир 
одамнинг эмас, жамиятнинг, халқнинг 
камчилиги, хатоси, эътиборсизлиги, 
лоқайдлиги ҳосиласидир ва унга қарши 
кураш барчамизнинг бурчимиз, деган 
қарашни ҳар бир инсон қалбига сингди-
ришни мақсад қилиб олишимиз зарур.

Чунки камбағалликда яшаш инсонни 
ҳаётдан совитади, унинг эртанги кунга 
умидини сўндиради, уни бефарқ ва мақ-
садсиз одамга айлантиради.

Бинобарин, бу муаммони бартараф 
этиш жамиятнинг барча аъзосига дахлдор 
масаладир.

Азиз юртдошлар!
Мамлакатимизда камбағалликни қис

қартириш бўйича олиб борилаётган ишлар 
кўлами ва натижалар қанчалик залварли 
бўлмасин, Давлатимиз раҳбари бу бора-
да бутун халқимизга чақириқ билан чиқ-
моқда.

Президентимиз камбағалликни қисқар-
тиришни умуммиллий ҳаракатга айланти-
риш ташаббусини илгари сурмоқда. 

Бу масала бўйича махсус “Камбағал-
ликдан фаровонлик сари” дастури ишлаб 
чиқилмоқда.

Халқимиз сайлаган ҳар бир депутат, 
ҳукумат аъзоси, жойлардаги ҳокимдан 
тортиб, то маҳалла еттилигига қадар 
бўлган масъуллар билиб олсинки, Дав-
латимиз раҳбари томонидан уларнинг 
фаолияти фақат ва фақат аҳолига яра-
таётган шароитлар, жойлардаги оддий 
халқнинг фаровонлиги билан баҳола-
нади.

Қадрли ватандошлар!
Биз шу азиз юртни чин қалбдан сева-

диган ҳар бир инсонни шу муқаддас ғоя, 
олижаноб ташаббус атрофида бирлашиш-
га чақирамиз.

Жамиятимизда йиллар давомида чуқур 
илдиз олган камбағаллик “касаллиги”ни 
даволашда, келгуси бир йилда камбағал-
лик даражасини сезиларли равишда туши-
ришда барчамиз бир ёқадан бош чиқариб, 
Давлатимиз раҳбари атрофида бирлашай-
лик!

Энг аввало, камбағалликка тушиб қол-
ган ҳар бир инсонга муносабатимизни ўз-
гартирайлик! Бундай инсонларни бегона 
эмас, ўз биродаримиз, фарзандимиз қатори 
ардоқлайлик, уларга шу муқаддас Ватанга 
бўлган муҳаббат ҳиссини тарғиб қилай-
лик, имконимиз борича уларни муносиб 
яшаш учун рағбатлантирайлик, уларга ҳар 
жиҳатдан ёрдамлашайлик!

Жамиятимизда камбағалликни кескин 
камайтириш бўйича муҳтарам Президен-
тимизнинг ташаббусларини қўллабқув-
ватлаган ҳолда, биз — касаба уюшмала-
ри фаоллари ва республика нуронийлари 
қуйидаги вазифаларни амалга оширишни 
белгилаб олмоқдамиз:

биринчидан, маҳалла еттилиги билан 
ҳамкорликда хонадонбай юриб, оила аъзо-
ларининг биронтаси даромадли иш билан 
банд бўлмаган ёки оила боқувчиси ягона 
бўлгани сабабли оғир ижтимоий аҳволга 
тушиб қолган оилаларнинг рўйхатини ту-
зиш;

иккинчидан, ҳар бир туман ва шаҳарда 
10 тадан эҳтиёжманд оилани камбағал-
ликдан чиқариш бўйича комплекс чора-
ларни амалга ошириш, хусусан, уларнинг 
соғлиғини тиклаш ва ўқитишдан тортиб, 
доимий даромадга эга бўлишига қадар кў-
маклашиб бориш;

учинчидан, кам таъминланган аҳо-
лини кооперацияларга жалб қилиш, тад-
биркорликка ва касбга ўргатиш, иш ўрни 
яратувчи тадбиркорлар билан ҳамкорлик 
ўрнатиш орқали ҳар йили 5 мингта янги 
иш ўрни яратиш;

тўртинчидан, меҳнат қилиб даромад-
ли бўлиш истагини билдирган ёшларни 
касбга ўргатиш, камида 5 миллион сўм 
даромад қиладиган иш билан банд қилиш 
чораларини кўриш;

бешинчидан, ишлашга иштиёқи бўл-
ган, имконияти чекланган аҳоли вакил-
ларининг 5 минг нафарига ногиронлик 
аравачаси ва бошқа реабилитация воси-
талари бериб, касалликларини даволашга 
кўмаклашиш, уларни даромадли касбларга 
ўргатиш ва камбағалликдан чиқариш;

олтинчидан, бир йилда 5 минг нафар 
ногиронлиги бўлган болани реабилитация 
марказларида даволашда кўмаклашиш;

еттинчидан, эҳтиёжманд оилаларнинг 
иқтидорли йигит ва қизлари мамлакати-
миз ва хорижий университетларга грант 
қўлга киритиши учун ёрдам бериш, Ўзбе-
кистон касаба уюшмалари Федерацияси 
Меҳнат ва ижтимоий муносабатлар акаде-
миясида ҳар йили 100 нафар эҳтиёжманд 
фуқаронинг фарзандини ўқитиб, уларни 
иш билан таъминлашга кўмаклашиш;

саккизинчидан, кам таъминланган оила-
ларнинг 4 минг нафар фарзандини болалар 
оромгоҳларида бепул соғломлаштириш;

тўққизинчидан, кам таъминланган 
оилаларнинг 100 нафар фарзандини сув 
спорти мажмуаларида бепул соғлом-
лаштириш;

ўнинчидан, 1 минг нафар эҳтиёжманд 
фуқаро ва 1,5 минг нафар ёлғиз нуронийни 
тизимдаги санаторийларда бепул соғлом-
лаштириш;

ўн биринчидан, 10,5 минг нафар ну-
ронийнинг саломатлигини тиклаш учун 
спорт комплексларига абонемент харажат-
ларини қоплаб бериш;

ўн иккинчидан, ҳар йили Иккин-
чи жаҳон уруши қатнашчилари, меҳнат 
фронти фахрийлари, ўзгалар парваришига 
муҳтож бўлган ёлғиз кексалардан 37 минг 
нафарининг ҳолидан хабар олиш, уйжой 
шароитларини яхшилаш;

ўн учинчидан, нуроний ва эҳтиёжманд 
200 минг нафар фуқарони юртимизнинг 
сўлим гўшаларида дам олишларини таш-
киллаштириб, шу ерда уларга тадбиркор-
лик кўникмаларини ўргатиш бўйича моти-
вацион семинарлар ташкиллаштириш.

Ҳурматли ватандошлар!
Бу эзгу йўлда қайси касбу кор эгаси, 

қайси миллат ва элат фарзанди бўлмасин, 
ҳеч ким четда қолмаслиги керак!

Шу мақсадда барчамиз бирлашиб, юр-
тимизни обод ва фаровон мамлакатга ай-
лантирайлик!

Зеро, “Бир бўлсак — ягона халқмиз, 
бирлашсак — Ватанмиз!”.

Камбағаллик кулфатдир, у бир 
одамнинг эмас, жамиятнинг, халқнинг 
камчилиги, хатоси, эътиборсизлиги, 
лоқайдлиги ҳосиласидир ва унга 
қарши кураш барчамизнинг бурчимиз, 
деган қарашни ҳар бир инсон қалбига 
сингдиришни мақсад қилиб олишимиз 
зарур.

Достон кредит эвазига аввал 2000 та бедана олди. Натижа ўйлаганидан ҳам зиёда 
бўлди. Беданалар бирин-кетин тухумга кириб, даромад кундан кунга ошиб борди. Ҳеч 

иккиланмай, Достон беданалари сонини аввал 5 минг, кейин эса 10 мингга етказди. 
Даромади ҳам шунга яраша ошди. Айни кунларда ҳар куни 7 мингтагача бедана тухуми 
олиб, донасини 500 сўмдан сотмоқда. Бу ҳар куни 3,5 миллион сўм даромад деганидир. 

Обод манзиллар Ислоµотлар амалда

Шундай кунларнинг бирида одамлар 
қўшни маҳаллада янги ишлаб чиқариш 
мажмуаси фаолият юрита бошлаётгани, 
унга ишчи олинаётгани ҳақида айтиб 
қолди. Бу хабардан мамнун бўлган нор-
мат ака шу томон йўл олди. Корхона 
раҳбари уни яхши кутиб олиб, қисқа 
суҳбатлашгач, фабрикага ходим сифа-
тида қабул қилишини маълум қилди. 
нормат ака турмуш ўртоғининг ҳам шу 
ерда ишлаш истаги борлигини айтди. 
Эртаси куни бу масала ҳам ҳал бўлди. 
Эрхотин бирдек тайинли ишга эга бўл-
ди. Муҳими, маоши қониқарли, ишчи-
лар учун зарур шароит яратилган.

— Анча вақтдан бери иш жойим 
бўлишини, ойлик маош олиб, рўзғор-
га нафим тегишини орзу қилиб юрар-
дим. Мана, икки ойдан буён шу кор-
хонада ишлаяпман. Тайёр калаваларни 

 белгиланган тартиб бўйича саралаш 
билан шуғулланаман. Ишим оғир эмас. 
Ўз вақтида маош берилмоқда. Тушлик, 
кечки овқат бор. Дам олиш учун ҳам 
шароит қилинган. Корхонамиз Мус
тақиллик байрами арафасида тўлиқ 
қувватда ишга туширилди. Катта жамоа 
аъзоси бўлганимдан мамнунман. Тур-
муш ўртоғим ҳам шу ерда ишлаяпти, — 
дейди Муборак тумани Дўстлик маҳал-
ласида яшовчи Ибодат Абдураҳмонова. 
— Ростини айтсам, шу вақтга қадар 
оиламизда барака йўқ эди. Икки киши 
бўлиб меҳнат қила бошлаганимиздан 
кейин турмуш тарзимиз яхшиланмоқда. 
Уч фарзандимиз бор. Яқинда ўқув йили 
бошланди. Маошимиздан болалари-
мизга янги кийимлар, ўқув қуроллари 
харид қилдик. Барчаси хурсанд. Яна қа-
тор режаларимиз бор. Астасекин рўёб-
га чиқарамиз, деган умиддаман.

Давлатимиз раҳбарининг жорий йил 
1 майдаги “Тўқимачилик ва тикувтри-
котаж саноатини ривожлантиришни 
янги босқичга олиб чиқиш чоратад-
бирлари тўғрисида”ги фармони ушбу 
соҳада фаолият юритаётган тадбиркор-
лар учун яна бир имкониятлар эшигини 
очди. Хусусан, тармоғини кенгайтириш 
борасида иккиланиб турган тўқимачи-
лик саноати вакиллари ҳам ҳаракатни 
бошлаб юборди. Жумладан, Муборак 
туманида биринчилардан бўлиб ип 
калава ишлаб чиқариш фабрикаси маҳ-
сулотларини тайёрлашга киришди.

...Бир бор экан, бир йўқ экан. Улғайиб 
қўлидан иш келган ўғлини отаси пул топиб 
келишни тайинлаб ишга жўнатибди. Фар-
зандига раҳми келган она ўғлининг қўлига 
яширинча пул бериб, ўйнаб келавер, отангга  
ишлаб топдим, деб мана шу пулни бераве-
расан, дебди. Шаҳар айланиб, уйга қайтган 
йигит  отасига пул берибди. Пулни олган ота 
уни ўтга ташлаб юборади. Бола эътибор бер-
май ортига қайтибди. Воқеа ана шу тарзда 
такрорланаверибди. Бир кун онаси берарга 
пули қолмаганини айтибди. Шу куни йигит  
ўз кучи билан ҳалол пул топиб, падари қўли-
га тутқазибди. Ота пулни яна оловга ташлаб-
ди, буни кўрган йигит: “нима қиляпсиз, ахир 
пешона терим билан топганман”, дея ўзини 
ўтга уриб, пулни олиб чиқибди. Ота фарзан-
дининг ҳалол меҳнат ортидан топилган бой-
лик, меҳнатнинг қадрқимматига тушуниб 
етганидан севинади. 

Бу бир ривоят. Аммо унинг замирида ҳа-
лоллик, меҳнаткашлик сингари инсонийлик 
фазилатлар мужассам.  Бундан ярим аср ав-
вал эшитганларимни  бугун ёдга олганим бе-
жиз эмас, албатта.

Аҳоли турмуш тарзи учун муҳим ин-
фратузилма тармоқлари қуриш, таъмирлаш, 
маданиймаиший шароитларни яхшилашда 
“Ташаббусли бюджет” тамойиллари ҳаётга 
татбиқ этилаётгани одамлар дунёқарашини 
ўзгартирди, меҳнатни қадрлаш, имконият-
лардан тўғри фойдаланиш, дахлдорлик ҳис-
сини оширди. 

Йиллар давомида одат тусига кирган 
масъ улиятсизлик, лоқайдлик, эътиборсиз-
лик, “менга нима” қабилида иш тутиш син-
гари эскилик сарқитлари барҳам топмоқда. 
Одамлар ижтимоийиқтисодий соҳалар-
ни қамраб олган лойиҳалар ижросида ҳар 
жиҳатдан фаоллашди. 

Фарғона вилоятида “Ташаббусли бюд-
жет” лойиҳасининг 2024 йил 2мавсуми 
учун маҳаллий бюджет ҳисобидан жами 
262,73 миллиард сўм ажратилди. Лойиҳа-
ларни шакллантириш учун таклиф бериш 
босқичида вилоятдаги 1063 та маҳалла фуқа-
ролар йиғини тўлиқ иштирок этди ва лойиҳа 
 ташаббускорларидан амалга ошириш қий-

мати 2960,3 миллиард сўм бўлган 2483 та 
таклиф келиб тушди.

Модерациядан ўтказиш якунларига асо
сан, келиб тушган жами таклифлардан 
2311 таси қабул қилинди, 172 та таклиф 
рад этилди. Қабул қилинган таклифларнинг 
овоз бериш босқичида аҳолининг қамров 
даражаси умумий аҳоли сонига нисбатан  
25 фоизни ташкил этди. Қамров даражаси 
Қувасой шаҳрида 59, Ўзбекистон ва Бувайда 
туманларида 52, Бешариқ, Бағдод ва Учкўп
рик туманларида 40 фоиздан юқори бўлди.

— Жараён якунларига кўра, вилоятдаги 
167 та маҳалладан энг кўп овоз тўплаган 

умумий қиймати 250,26 миллиард сўмлик 
192 та лойиҳа ғолиб деб топилди, — дей-
ди Фарғона вилояти иқтисодиёт ва молия 
бош қармаси бош мутахассиси Улуғбек 
Абдуназаров. — Энг кўп лойиҳа умумтаъ-
лим, мактабгача таълим ташкилотларини 
таъмирлаш ва жиҳозлашга доир. Бу йўна-
лишда 57 та лойиҳа ғолиб бўлди. Ғолиблар 
орасида тиббиёт ва бошқа таълим муас-
сасаларини  таъмирлаш ва моддийтехник 

 базасини  мустаҳкамлаш, болалар 
спорт майдончалари барпо этиш, 
ичимлик сув, электр, табиий газ 
таъминотини яхшилаш, маҳалла 
гузарлари ва ички йўлларни таъ-
мирлаш, ободонлаштириш, дренаж 
ва ариқлар, қабристонларни тартибга 
келтириш каби лойиҳалар ҳам бор. 

Аҳоли кундалик ҳаёт тарзи учун муҳим 
масалалар ечимида бевосита фуқаролар ишти-
рок этаётгани маҳаллий бюджет маблағларини 
холис ва шаффофлик асосида аниқ мақсадлар 
сари йўналтириш имконини бермоқда, аҳоли-
ни ташаббускорликка чорламоқда.

Риштон тумани “Зоҳидон” маҳалла фуқа-
ролар йиғинидаги 140 ўринли мактабгача 
таълим ташкилоти ўтган асрнинг етмишин-
чи йилларида қурилган. Эски бинода кич-
кинтойлар учун шартшароитлар муҳайё. 

Фуқаро Феруза Йигиталиеванинг мактабга-
ча таълим ташкилоти ҳудудида айвон, ўйин 
майдончалари ва замонавий ошхона қуриш 
борасидаги таклифи кўпчилик томонидан 
қўллабқувватланиб, 5832 та овоз билан тан-
лов ғолиби бўлди. Бу ерда умумий қиймати 
1 миллиард 36 миллион сўмлик бунёдкорлик 
ишлари амалга оширилади.

Ҳар бир маҳалланинг ўзига хос кат-
такичик муаммолари бор. Ички йўлларни  

таъмирлаш, тоза ичимлик сув қувури тор-
тиш, электр ва табиий газ таъминотини, 
мактаб, боғча, тиббий хизмат сифатини ях-
шилаш, моддийтехник базасини мустаҳкам-
лаш ҳамиша долзарб масалалардан. Аммо 
бугунги вазият ўзгарди. Аҳоли ўз ташаббуси 
билан ғолиб бўлган лойиҳаларга ажратилган 
маб лағ ва амалга оширилган иш сифатини 
жамоатчилик асосида назорат қилиб бор-
моқда. 

“Баҳор” маҳалла фуқаролар йиғини 
 Ёзёвон туманидаги кўҳна масканлардан.  
3500 дан ортиқ аҳоли қўним топган маҳалла 
йиллар давомида турфа муаммолар гирдоби-
да яшади. Ички йўлларни таъмирлаш, тоза 
сув тармоғи тортиш, электр, газ таъминоти 
билан боғлиқ масалалар ечими юзасидан 
амалий ёрдам сўраб кўпларга мурожаат қи-
линди, аммо ижобий ўзгаришлар бўлмади.

— Президентимизнинг “Бюджет жараё-
нида фуқароларнинг фаол иштирокини таъ-
минлаш бўйича қўшимча чоратадбирлар 
тўғрисида”ги  қарори бу борада янги имко-
ният эшикларини очди, — дейди маҳалла 
фуқаролар йиғини раиси Маҳфуза Мама-
жонова. — Шу кунга қадар “Ташаббусли 
бюджет” танловининг беш босқичида ғо-
либ бўлдик. Жорий йил иккинчи мавсумида 
қуёш панелли кўча чироқлари ўрнатиш юза-
сидан билдирган таклифимиз маъқулланди. 
Бу лойиҳамизни 3400 дан ортиқ киши қўл-
лабқувватлади. Маҳалламизда таъмирталаб, 
асфальтланмаган кўча қолмади, икки кило-
метрга яқин тоза ичимлик сув тармоғи тор-
тилди, мавжуд трансформаторлар таъмир-
ланди, симёғочлар алмаштирилди. Бунақаси 
ҳеч қачон бўлмаган. 

Расулжон КАМОЛОВ,
“Янги Ўзбекистон” мухбири

“Шодлик пахта ва дон кластери” 
масъулияти чекланган жамиятига қа-
рашли корхона кунига 20 тонна ипка-
лава ишлаб чиқариш қувватига эга. 
Айни пайтда кластер тасарруфидаги  
4,2 минг гектардан ортиқ майдонда 
пахта етиштирилган бўлиб, 12,6 минг 
тоннадан зиёд ҳосил олиш режалашти-
рилмоқда. Териб олинган пахта клас
терга тегишли заводда тозаланиб, қайта 
ишланади ва тўғридан тўғри шу ерга 
олиб келинади.

— Фабрикамизда 300 та янги иш 
ўрни яратилган, — дейди “Шодлик пах-
та ва дон кластери” МЧЖ иш юритув-
чиси Йўлдош Қобилов. — Ҳозир асо-
сан, ишсиз, кам таъминланган ҳамда 
маҳаллада алоҳида рўйхатда турувчи 
фуқароларни ишга қабул қиляпмиз. 
Пахта терими мавсуми энди  бошланди. 

Шу сабабли энди ишлаб чиқариш ҳаж
ми ҳам ортади. Ҳозир бир навбатда 
ишлаётган бўлсак, саноқли кунлардан 
сўнг тўлиқ уч навбатда меҳнат қила 
бош лаймиз. Айни пайтда янги қабул 
қилинган ходимларга иш тартиби, уску-
наларни бошқариш, кунлик режа каби-
лар ўргатилмоқда. Қисқа муддатли ўқув 
курси ҳам ташкил этганмиз. Ишчилар 
муайян малакага эга бўлгач, тажрибали 
ходимларга бириктирилган ҳолда ишга 
йўналтирилмоқда.

Фабриканинг асосий дастгоҳлари 
Германиядан келтирилган. Анча қулай-
ликларга эга. Энг асосийси, сифатли 
хом ашё тайёрлашда хизмат кўрсата-
диган рақамли ускуналар инсон омили 
иштирокисиз деярли тўқсон фоиз ишни 
ўзи бажаради.

Кластер раҳбариятининг режасига 
кўра, ишлаб чиқарилаётган маҳсулот-
нинг 90 фоизини хорижга экспорт қи-
лиш режалаштирилган. Бунинг учун 
барча имконият етарли. Шунинг дек, 
чет эллик ишбилармонлар билан 
шартнома тузилмоқда. Келгусида кор-
хонанинг ўзида мато ишлаб чиқариш 
ҳам йўлга қўйилади. Бу эса даромадни 
ошириш билан бирга, аҳоли бандли-
гини таъминлаш учун қўшимча имко-
ният очади.

Акбар РАҲМОНОВ,
“Янги Ўзбекистон” мухбири

Холислик ва шаффофлик 
ташаббускорликка чорламо¯да

Хазонрез куз, далада пахта терган опамлар уйга қайтишда 
оқала (чала очилган кўсак) узиб, уйга олиб келарди. Кечки 
овқатдан сўнг  ўчоққа ўт қалаб, атрофида кўсак чувирдик. 
Энам эртак айтишни бошларди.

ШУ ЕРДА ЕТИШТИРИЛАДИ, 
¯АЙТА ИШЛАНАДИ ВА 
ХОРИЖГА СОТИЛАДИ

Нормат ака анча йилдан буён устачилик билан шуғулланади. 
Ҳунари борлиги учун рўзғорини бир нави эплаб турибди. Лекин 
устага ҳамиша ҳам иш топилавермайди. Уч кун ишласа, бир 
ҳафта-ўн кун бекор ўтиради. Бирор тайинли жойга ишга кирай 
деса, дипломи йўқ. Турмуш ўртоғи Ибодат опа болалар тарбияси 
билан машғул бўлса-да, бирор юмуш билан шуғулланиб, 
даромад манбаи яратишга ҳаракат қилади. Аммо Нормат акага 
топилмаган иш аёл боши билан Ибодат опага тайёр турармиди? 
Қанча ҳаракат қилишса-да, рўзғорнинг камини бутлаш 
имконсиз. Даромад манбаи яратиш учун, аввало, дастмоя зарур. 
Маблағ бўлмаганидан кейин қандай чора топиш мумкин?

Бандлик

¯АНЧА ИМКОНИЯТ ЯРАТИЛСА, 
ªН КАРРА, ЮЗ КАРРА БªЛИБ ¯АЙТАДИ

Шароф Рашидов туманидаги Қанғли маҳал-
ласида яшовчи Достон Ҳожиметов мактабни 
битириб, анча вақт бекор юрди. Билиббилмай 
жиноят кўчасига кирди. Жиноятига яраша жа-
зони ўтаб, яна оиласи бағрига қайтди.  Бир оз 
муддат ўтгач, бир кун онасига:

— Энди Россияга бориб, бирикки йил 
ишлаб келмоқчиман, — деди.

— Болам, ҳозир замон ўзгарди. Тенгдошла-
рингга қара, маҳалламизда ишлаб, томорқачи-
лик, паррандачилик, чорвачилик ва иссиқхо-
налардан ўша Россиядан топадиган пулингдан 
ҳам кўпроқ даромад қиляпти. Фойдасига 
машина оляпти, замонавий уйлар қуряпти, — 
деди онаси. —  Маҳалламизга Умиджон ҳоким 
ёрдамчиси бўлиб келгандан сўнг тадбиркорла-
римиз кўпайди, кўплаб ишсизлар ишли бўлди. 
Унинг тавсияси билан одамларга субсидия, 
имтиёзли кредит берилмоқда. Кеча Умиджон 
олдимдан чиқди. Келганингни эшитган экан. 
Уйимизга сен билан гаплашишга келмоқчи. 
Қизиқишларингни сўради, балки ёрдам қилар. 
Эрталаб ўзинг олдига борсанг, менимча, яхши 
бўлади.

Достон эртаси барвақт туриб, ҳоким ёр-
дамчиси олдига борди. Бошидан ўтганларни 
гапириб берди. Россияга бориб ишлаш ния-
ти борлиги, аммо онаси бунга кўнмаётгани, 
“Тенгдошларингнинг кўпи тадбиркор бўлган. 
Шу ерда ҳам яхшигина даромад топяпти, бу бо-
рада уларга маҳалла ҳоким ёрдамчиси кўмак
лашяпти”, дегани  учун келганини айтди. 

Умиджон Достонга разм солиб, унинг ол-
динги қилмишларидан чин пушаймонлигини 
кўзларидан пайқади. Маҳаллалар ободлиги, 
аҳоли турмуш шароитини яхшилаш, тад-
биркорликка жалб қилиш орқали уларнинг 
бандлигини таъминлаш, камбағалликни 
қисқартириш борасидаги ислоҳотлар ҳақида 
тушунча берди. Бу борада Қанғли маҳалла-
сида қилинаётган ишларни аниқ мисоллар 
билан кўрсатди. 

Достон синфдошлари, тенгдошлари, маҳал-
ладошлари тадбиркорлик орқасидан эришган 
ютуқларни эшитиб, аввало, уларга ҳавас қилди. 
Бекор, самарасиз ўтган йилларини эслаб аф-
сусланди. 

— Достонжон, ҳали ҳам кеч эмас. Тад-
биркорликнинг қайси йўналишига қизиқи-
шинг бор, — уни хаёллар оғушидан чиқарди 
Умиджон Юнусов. — Агар тадбиркорлик 
қилмайман десанг, маҳалламиздаги корхона-
ларнинг бирига ишга жойлаштираман. Тадбир-
корликка қизиқишинг бўлса, имтиёзли кредит 
олиб, ўз тижоратингни бошлашинг мумкин, 
деб баъзи йўналишларни санаб берди.

— Агар имкони бўлса, беданачилик бўйича 
имтиёзли кредит олишимга ёрдам берсангиз, 
— деди Достон. — Тўғри беданачилик ўзимиз-
да унчалик ҳам ривожланмаган, аммо даромад-
ли соҳа. Ҳозир бедана гўшти ва тухумига талаб 
ошяпти. Ўзим ҳам кўпдан бери беданачилик 
сирасрорларини ўрганиб келяпман.

— Агар ўзингга ишонсанг, керакли ҳужжат-
лар рўйхатини бераман, тайёрлаб келсанг, кредит 
борасида муаммо бўлмайди, — деди Умиджон.

Достон шу куннинг ўзида ҳаракатга туш-
ди. Аввало, керакли ҳужжатларни тайёрлашга 
киришди, бедана боқиш учун жой тайёрлади, 
ҳафта бўлмасдан барча ҳужжатларни ҳоким ёр-
дамчисига тақдим этди.

Умиджон ҳам ваъдасида турди, Достон-
га жорий йилнинг март ойида беданачилик 
йўналишида юз миллион сўм имтиёзли кредит 
ажратилди.

Достон кредит эвазига аввал 2000 та бедана 
олди. натижа ўйлаганидан ҳам зиёда бўлди. Беда-
налар биринкетин тухумга кириб, даромад кундан 
кунга ошиб борди. Ҳеч иккиланмай Дос тон беда-
налари сонини аввал 5 минг, кейин эса 10 мингга 
етказди. Даромади ҳам шунга яраша ошди. Айни 
кунларда ҳар куни 7 мингтагача бедана тухуми 
олиб, донасини 500 сўмдан сотмоқда. Бу ҳар куни 
3,5 миллион сўм даромад  деганидир. Агар ушбу 

маблағнинг 2 миллион сўми харажатларига кетса 
ҳам кунига 1,5 мил лион сўм соф фойда қилиш 
жуда зўр натижада ахир.

 Ҳа, қисқа вақт ичида Достон Қанғли маҳал-
ласининг лидер тадбиркорига айланди. Ҳозир 
у ўзи инкубаторда бедана тухумларидан жўжа 
очтириб, беданачилик билан шуғулланиш ис-
таги бор фуқароларга сотмоқда. Кооперация 
усулида даромади кам оилаларга бедана боқиш 
сирларини ўргатиб, уларга 500 донадан 1000 
донагача бедана бериб, ҳам маҳалладошлари 
бандлигини таъминлаб, ҳам камбағалликни 
қисқартиришга ҳиссасини қўшмоқда.

— Ҳали тадбиркорлик йўналишида иш 
бош лаганимга бир йил бўлмади, — дейди 
 Достон Ҳожиметов. — Яхши даромад қил
япман. Маҳалладошларимга бедана боқиш 
орқали уй шароитида даромад топишни ўр-
гатяпман. Ҳозир ўнлаб оилалар беданачилик 
орқасидан рўзғор тебратмоқда.  

— Маҳалламизга бириктирилган банк хо-
димлари билан хонадонмахонадон юриб, 
Сайхунобод, Уйчи ва Зарбдор тажрибаларини 
қўллаб, аҳоли қизиқишларини ўрганиб, жон 
бошига 1 миллион сўмдан кам даромад топа-
ётган аҳолини алоҳида рўйхат қилиб, дарома-
дини ошириш, камбағалликни қисқартириш 
учун аниқ мақсадларни белгилаб “йўл харита-
си” тузиб олганмиз, — дейди ҳоким ёрдамчиси 
Умиджон Юнусов. — Уларга тадбиркорликни 
янада ривожлантириш учун яратилаётган ша-
роитлар, имконияту имтиёзлар ҳақида тушун-
тириб, тарғибот қилганимиз сайин тадбир-
кор бўламан, деганлар сафи ошиб бормоқда. 
Биргина жорий йилнинг ўтган даврида  
100 дан зиёд янги тадбиркорлик субъекти таш-
кил этилди. Ҳозир маҳалламизда 50 та иссиқ-
хона мавжуд бўлса, йил охиригача яна шунчага 
кўпайтиришни мақсад қилганмиз. Яқин йил-
ларгача одамлар иссиқхонада, асосан, помидор 
ва бодринг эккан бўлса, энди қулупнай, лимон, 
гул, қўзиқорин етиштиришни ҳам ўзлаштирди. 
Чорвачилигу товуқчилик ота касб. Энди унинг 
ёнига беданачилик ҳам қўшилди.

Ҳозирги кунда маҳаллада 600 дан зиёд 
тадбиркор бўлса, уларнинг қарийб 400 нафа-
рини Достонга ўхшаган ёшлар ташкил этади. 
Маҳалла ёшлари изланувчан, ҳаракатчан. Жум-
ладан, йил бошида Бекзод Бурҳонов ва Баҳо-
дир Умматов имтиёзли кредит олиб, қурилиш 
моллари ва безакли ғиштлар ишлаб чиқаришни 
йўлга қўйди. Маҳсулотлари сифатли бўлгани 

учун харидоргир. Қўшни вилоятларга ҳам ет-
казиб берилмоқда. Тадбиркорларимиз ҳозир 
ўнлаб маҳалладошларни иш билан таъминла-
ган, ишлаб чиқаришни кенгайтириб, яна шунча 
кишини ишли қилмоқчи. 

Яна бир мисол. Ўртаҳол оилалардан бўл-
ган Бекзод Жабборов хонадонида йил бошида 
4 сотихли иссиқхона қурди. Биринчи экинга 
бод ринг экиб, ҳар сотихдан 10 миллион сўмга-
ча соф фойда олди. Унинг иссиқхонасидаги 
иккинчи экин — помидор ҳам пишиб етилиш 
арафасида. Бекзод помидорнинг ўзидан 30 
миллион сўм фойда кўришни режалаштирган. 

Бундан ташқари, хорижда ишлаб қайтиб 
келган ёшлардан 18 нафарига 30 сотихдан 
деҳқон хўжалиги учун ер ажратиб берилди. 
Шундай ёшлардан Ёқубжон Исмоилов ва 
 Ботир Ёрбеков бир йилда ердан икки марта 
ҳосил олиб, яхшигина даромад топяпти. 

Яқинда камбағалликни қисқартириш ва 
аҳоли бандлигини таъминлаш масалаларига 
бағишлаб ўтказилган видеоселектор йиғили-
шида берилган топшириқлар ижроси юзасидан 
маҳаллада камбағалликни янада қисқартириш, 
камбағал оилалар билан ишлаш тизимини янги 
босқичга олиб чиқиш, уларни тадбиркорлик-
ка жалб этиш, ишсизликдан холи, намунали 
маҳаллага айлантириш  бўйича ҳоким ёрдам-
чиси янги чоратадбирлар режасини тузган. 

— Бир неча йиллик тажрибам асосида айти-
шим мумкинки, одамларимизда боқимандалик 
кайфияти тобора йўқолиб бормоқда. Халқимиз 
ишбилармон, ташаббускор, меҳнаткаш. Уларга 
шароит яратиб берсак бас, қолганини ўзлари 
эплайди, — дейди Умиджон Юнусов.

Дарҳақиқат, Президентимиз таъкидлагани-
дек, “Одамларимизнинг ташаббуси,  шижоати 
ва салоҳиятини ишга солиш учун барча 
шароит ларни туғдириб бериш асосий вазифа-
миз бўлиши керак. Халқимизга қанча имконият 
яратсак, бунинг фойдаси жамиятимизга ўн кар-
ра, юз карра бўлиб қайтади”.

Шароф Рашидов туманидаги Қанғли маҳал-
ласида тадбиркорликни ривожлантириш орқа-
ли ишсизлар бандлигини таъминлаш, кам-
бағалликни қисқартириш ва аҳоли розилигига 
эришиш йўлида қилинаётган ишлар ва улар-
нинг натижалари бунга мисол бўла олади.

  Фарҳод НЕЪМАТОВ,
“Янги Ўзбекистон” мухбири

Агар инсон бирор фойдали иш билан банд бўлса, меҳнат қилса, 
аввало, ўзи, оиласи, қолаверса, жамият учун ҳам манфаатли 
ҳисобланади. Ишсизлик эса ёмон оқибатларга олиб келади. Кўп 
жиноятлар бекорчилик ортидан содир бўлмоқда. Оилалардаги 
етишмовчиликлар, нохушликлар, парокандаликнинг 
асосий сабаби ҳам ишсизликка бориб тақалади. Шу боис, 
мамлакатимизда аҳоли бандлигини таъминлаш орқали 
камбағалликни қисқартириш умуммиллий ҳаракатга айланмоқда.

Статистик маълумотлардаги иш ўрни ҳақидаги етти хоналик рақамларда ҳам “жон бор”. Бироқ иш ўринлари 

тўлиқ етарли дейишга ҳам ҳали анча эрта назаримда. Сабаби, ҳозир ҳам қишлоқларда мактабни тезроқ 
тугатишни ва дарров хорижга ишга кетишни кутиб юрган ёшлар оз эмас. Улар ҳам бу қарорга енгил ҳаётни 

орзу қилганидан эмас, балки жамиятимизда иш ўрни муаммоси реал ҳаётда ҳали тўлиқ ҳал этилмагани боис, 
келган бўлса, ажаб эмас.

Бугун қишлоқ сокин, шовқинсиз, одам-
лар фақатгина кун ўтарга яшайдиган жой 
эмас. Хоҳ ишонинг, хоҳ ишонманг, шаҳар-
даги шоҳона ишхонада креслода айланиб, 
қишлоққа бориб, бир дам олиб келсай-
дим, деган хаёлларингиз пуч бўлиб чиқса, 

 ўзингиздан ўпкаланг. Чунки бугун қишлоқда 
“бекорчи”ни сўровнома қилиб топмасангиз, 
бекорчи одамнинг ўзи кам.

Ҳамманинг расмийнорасмий ўз юмуши 
бор, “бекор ўтириш” аллақачон уят ҳисобла-
ниб қолган. Хурсанд қиладигани эса пой-
тахтда қабул қилинаётган қарорлар, берила-
ётган имтиёзлар пойтахтнинг ўзида қолиб 
кетмаяпти экан, уларнинг эпкини аллақачон 
қишлоқликларнинг юзига хуш ёқишни бош
лаган.

Оддий мисол, бир вақтлар болалар боғ-
часи нималигини билмаган қишлоғимизда, 

Хўш, халқимиздаги дабдабали тўй-
ларнинг илдизи қачонга бориб тақалади. 
Маълумки, бундан бир аср муқаддам ҳам 
бугун мамлакатда кечаётган тафаккурдаги 
эврилиш лар фурсати — янгиланиш даври-
даги сингари жадидлар халқ тафаккурининг 
ижтимоий зарурат сифатида янгиланишини, 
тўйлар борасида аҳолида тугал ёрқинроқ 
фикр лар шаклланишини истаган эди. Маъ-
рифатпарвар Маҳмудхўжа Беҳбудийнинг 
1915 йили “Ойина” журналида нашр қилин-
ган “Бизни кемиргувчи иллатлар” мақоласи-
да кўтарилган муаммолар бугунги кунда ҳам 
ўз долзарблигини заррача йўқотмаган. 

Беҳбудий дейди: “Бизни кемиргувчи 
иллатлар деганда, захму маразними гу-
мон этарсиз? Ёинки, сил, силария (ўпка 
сили) ва махавликними дерсиз? Йўқ, андан 
ҳам ямонроқ ва андан ҳам жонхарош, бе-
воя, хонавайрон ва ғариб этгувчи бир дард,  
биз — туркистонийларни шаҳри ва қишлоқи 
ёйинки ярим маданий, ярим ваҳший синфла-
римизғача истило этиб, бутун тириклиги-
мизға сорилгон ва бизни инқирозға ва таҳли-
каға ва жаҳаннамға юмалататургон тўй, азо 
исминдаги икки қаттол душманни дерман... 
Биз бир таноб еримизни 200 сўм сотиб тўй 
қилмоқчи бўлсак, “ерни хўб пулға урдум” 
деб мажнунона шодланурмиз. Инсонни бу 
қадар аҳмоқлиги ажибдур. Бизға лозимки, 
тўй ва таъзияларни кичик қилиб ва ҳолимиз-

Пойтахтнинг шиддатли 
турмуш тарзидан 
асаблар бир оз дам 
олсин, деган мақсадда 
меҳнат таътилига 
чиқдиму сафархалтамни 
кўтариб, қишлоққа йўл 
олдим. Ўйлаб қарасам, 
қишлоққа бамайлихотир 
бормаганимга ҳам 4-5 
йил бўлибди — ҳар гал 
узоғи икки кун туриб, 
яна шаҳарга қайтишга 
тўғри келарди. Ҳа, 
айтганча, қишлоқда 
“свет” кўп ўчади, деган 
тушунча шаклланиб 
қолганидан зерикиб 
қолмай деб, 5-6 та 
китоб ҳам олгандим, 
аммо уларни қандай 
олиб борган бўлсам, 
шу ҳолича қайтариб 
келибман.

бирбирига  узвий боғлаб турадиган занжир 
қадрқиммат эмасми?

Қишлоқларда одамларнинг вақти зиқла-
шиб бораётгани ҳақида гапирдик. Ёш бо-
лалардан ташқари яна 8 киши яшайдиган 
хонадонимизда ҳафтанинг иш кунларида, 
меҳнат таътилида бўлганим сабаб, фақат-
гина мен қоларканман. Ҳамманинг ўз юму-
ши бор — отам ва акаларим тонг саҳардан 
шаҳарга ишга кетади, уларнинг изидан бола-
ларини боғчаю мактабга етаклаб янгаларим 
ҳам ишга жўнайди, онам ҳам кийимкечак 
соҳасида кичкинагина тадбиркорликни йўл-
га қўйиб олган. Кузатсам, бутун оила тўлиқ 
таркибда фақатгина кечки дастурхон атро-
фида йиғилар эканмиз.

Аслида, қишлоқда фақат бизнинг эмас, 
бошқа оилаларда ҳам ҳолат деярли шунга 
ўхшаш. Қизиғи, қишлоқ аёллари учун бир 
пайтлар ҳеч ким эътироз билдирмаган уй 
бекаси “лавозими” тобора уятли бўлиб бор
япти. Майли, дипломи бўлмасин, аммо 
бошқа юмушлар ҳам борку, деб, кимдир 
пишириқ тайёрлаб сотади, кимдир ҳов-
лисининг бир четидан дўконча очиб 
олган, яна бошқаси шаҳардан ки
йимкечак олиб келиб, қишлоқда 
уймауй сотиб юради. нима иш 
қилсаям ҳалол бўлса, барака-
сини берсин. Муҳими, биров-
нинг қўлига қараб қолма-
яптику.

Бир неча йиллар олдин 
қишлоқдаги айрим аёл-
ларнинг хорижга ишлагани 
кетгани ҳақида эшитгандим. 
Рости, аёл киши учун хорижга 
ёлғиз кетиш қийинчилик туғдира-
ди, деб ачинганман ҳам. Уларнинг 
деярли ҳаммаси ҳозир қайтиб келиб, 
ўзимизда ишлаётганини эшитиб, кўнг
лим анча кўтарилди. Ахир ҳамиша ота-
си, акаукаларининг ҳимоясига муҳтож 
хилқат вакиллари кўз олдимизда, бехаво-
тир юрганига нима етсин?! Демак, мамлака-
тимизда иш ўринлари сони кўпаймоқда. 

Статистик маълумотлардаги иш ўрни 
ҳақидаги етти хоналик рақамларда ҳам “жон 
бор”. Бироқ иш ўринлари тўлиқ етарли де
йишга ҳам ҳали анча эрта назаримда. Саба-
би, ҳозир ҳам қишлоқларда мактабни тезроқ 
тугатишни ва дарров хорижга ишга кетиш-
ни кутиб юрган ёшлар оз эмас. Улар ҳам бу 
қарорга енгил ҳаётни орзу қилганидан эмас, 
балки жамиятимизда иш ўрни муаммоси 
реал ҳаётда ҳали тўлиқ ҳал этилмагани боис, 
келган бўлса, ажаб эмас.

Шу ўринда бир таклиф туғилди. Айтай-
лик, юртимиздаги қишлоқларнинг деярли 
ҳар бири маълум соҳага ихтисослашган:  
қайсидир қишлоқда асосан, узум етиштири-
лади, яна бирида кўпчилик одамларнинг асо-
сий иши — тўқувчилик. Хуллас, барчанинг 
юмуши турлича ва ўзига хос.  Ачинарлиси 

эса, бозор иқтисодиётининг шафқатсиз 
табиати туфайли уларнинг айримлари бу 
“анъаналар”идан ажраб қоляпти. Масалан, 
бизнинг қишлоқ одамлари бир пайтлар асо-
сан, чорва боқиб, теричилик билан фаол 
шуғулланган, ундан турли буюмлар ясаб, 
қўшни ҳудудларга сотган. Бироқ бу соҳада 
автоматлаштирилган дастгоҳларнинг орти-
ши туфайли қўл меҳнатининг баҳоси тушиб 
кетди. Ўз вақтида эса замонавий жиҳозлар-
ни олиб келиб, соҳани ривожлантиришга 
эса қишлоқдошларимизнинг моддий имко-
нияти бўлмаган. натижада бугунги кунда 
қишлоғимизда теричилик билан деярли ҳеч 
ким шуғулланмайди. Аммо давлат ҳомий-
лиги асосида бу соҳага астойдил эътибор 
қаратилса, отабоболаримизнинг касби деб, 

кўплаб қишлоқдошларимиз ишлаган бўлар-
ди. Эҳҳе, худди шундай замон тақозоси 

туфайли бобомерос юмушидан айрилган 
қишлоқлар мамлакатимизда кам эмас.

Қишлоқда қувонишга сабаб яна бир 
жиҳат — тиббий хизмат сифатининг 

яхшилангани бўлди. Эсимда, бола-
лигимда ярим кечаси қаттиқ исит-

малаб, тез ёрдам чақирганимиз-
да, келмаган эди. ноилож, дори 

ичиб, тонг отиши билан ши-
фохонага борганмиз. Ўшан-

да навбатчи ҳамшира кеча 
ярим тунда коллмарказ 
орқали бизнинг хонадондан 

чақирув келиб тушгани, тез 
ёрдам машинаси носозлиги ту-

файли бора олишмагани ҳақида 
гапирган эди.

Бу сафар икки марта тез ёр-
дам чақиришга тўғри келди. Хоҳ 

ишонинг, хоҳ ишонманг, икки сафар 
ҳам келиш вақти 5 дақиқадан ошмади 

—  рости, ҳайратландим, ахир пойтахт-
да ҳам ҳар доим тез ёрдам бунчалик тез 

келавермайдида. Ҳар иккисида ҳамшира 
билан врачнинг бирга келиши эса кўнгил-
ни анча хотиржам қилди. Бу шунчаки та-
содиф, ҳар доим ҳам бундай тез етиб кел-
майди, дерсиз. Балки тасодифдир, аммо 
илгари бундай тасодифлар ҳам юз бериши 
қийин эдику.

Яна бир янгилик эса — яқиняқингача 
дорихонаси бўлмаган қишлоғимизда дори-
хона очилибди. Очиғи, шаҳарда ҳар қадамда 
дорихонага кўзи тушиб юрган одам учун бу 
кулгили янгилик бўлиб туюлиши мумкин, 
бироқ унинг қадрини ярим тунда тоби қо-
чиб, дори тополмай тонггача жони азобла-
ниб чиққан қишлоқ одамлари яхши билади. 
Тўғри, шу пайтгача ҳам айрим қишлоқдош
лар дори олиб келиб уйида сотарди, бироқ 
улардаги дори тури нарибери 10 тадан ош-
маган. Янги дорихонада эса топилмайди-
ган дори йўқ экан ҳисоби. Хуллас, бу ярим 

 кечаси тоби қочишдан қўрқиб юрадиган 
қиш лоқ аҳли учун катта янгилик.

Қишлоқ ҳаётида яна бир эътиборни торта-
диган жиҳат хавфсизлик масалаларига аввал-
гидан ҳам жиддийроқ эътибор қаратилаётгани 
бўлди. Бугун қишлоқдаги ҳар бир хонадон 
маҳалла инспекторининг телефон рақамини, 
хизмат уйининг манзилини аниқ билади. ни-
мадир муаммо юз берса, шу заҳоти  мурожаат 
қилиш имконига эга. Бир неча йил илгари 
қиш лоқ “участкавой”и велосипедда юрар-
ди, бир сафар қўшнимиз сигири ўғирлангани 
ҳақида хабар берганда, “номаълум ўғри”ларни 
велосипедда “қувиб кетганди”. Бугун эса улар-
нинг барчаси енгил автомобиль билан таъмин-
лаб қўйилган. Бироқ қишлоқларда ҳануз жи-
ноятчиликни аниқлашда бугунги кундаги энг 
самарали ёрдамчи бўлган кузатув камералари 
сони жуда кам. Мутасаддилар бу масалага ҳам 
жиддийроқ эътибор қаратса, нур устига аъло 
бўларди.

Яна бир муаммо эса қишлоқларда сифат-
ли йўл масаласи ҳали ҳам долзарблигича қо-
лаётир. Қишлоқ кўчаларининг аксариятини 
иссиқ мавсумда чангтўзон, ёғингарчиликда 
эса лой қоплаб олади. Тўғри, “Очиқ бюджет” 
каби лойиҳалар муаммони анчайин самара-
ли ҳал этмоқда, бироқ мазкур йўналишда 
қўшимча тизимларнинг ишлаб чиқилиши 
мақсадга мувофиқ бўларди.

Хуллас, бугун қишлоқларимиз ютуқлар 
ва камчиликларнинг баҳс майдонига ай-
ланган. Камчиликлар бўй кўрсатгани сари, 
ютуқларнинг ҳам таслим бўлгиси йўқ. Би-
роқ одамларда муаммолар камайиб, ютуқлар 
кўпайишига ишончнинг юқорилиги кишини 
қувонтиради. Чунки инсон қадри бирин-
чи ўринда турувчи янги Ўзбекистон учун 
ишонч катта аҳамиятга эга. Зеро, ёрқин кела-
жак сари элтувчи бирдамлик ҳиссини фақат-
гина ишонч билан мустаҳкамлаш мумкин. 

Жонибек АЛИЖОНОВ,
“Янги Ўзбекистон” мухбири

ча ҳаракатда бўлуб, келар замонамизни ўй-
лайлук. Валлоҳ, хору зору мунқариз бўлмоқ 
эртаға офтобни чиқишидек муқаррардур”.

Бир аср муқаддам ҳам халқимизда бир 
кунлик ҳашамдор тўйни деб қарзга кириб 
қолиб, оқибати ёмон ҳолатларга учраган 
воқеалар кўп бўлган. Беҳбудийдан ташқари 
Абдулла Қодирий, Абдулҳамид Чўлпон каби 
бошқа жадид алломаларимиз асарларида 
ҳам тўй билан боғлиқ воқеликлар келтирил-
ганки, уларда ўша даврда ҳам тўй ва аза би-
лан боғлиқ дабдабали тантана ва маросим-
лар жуда хунук иллат сифатида баҳоланган.

Ўтган асрнинг 50йиллари охирида яра-
тилган “Маҳаллада дувдув гап” киносини 
кўпчилигимиз яхши кўрамиз. Унда таниқли 
актриса Марям Ёқубова яратган бир образ 
орқали ҳаддан ортиқ меҳмондорчилик ҳамда 
унинг ортидан юзага келадиган исрофгар-
чилик кўрсатиб берилган. Ўша шаддод аёл 
“тўй қилсаки, овозаси етти иқлимга етсин”, 
“ҳофизлар тўрт томондан бири олиб, бири 
қўйиб куйласин”, “ўнта қўй нима бўлади,  
яна ўнта қўчқорни етаклаб келсин” қабили-
да фикрлайди.

Аслида, тинч, осойишта, фаровон элда 
тўйлар бўлади ва ярашади ҳам. Юртдош
ларимиз орасида яхши ният билан сархил 

таомларга тўла дастурхон ёзиб, кўплаб 
дўстлар, яқинлар даврасида нишонлашнинг 
гашти ҳам бор. Аммо танганинг иккинчи то-
мони тўй кишилар бойлигини кўзкўз қилиш 
воситасига айлангани ҳам ҳақиқат.

— Тўй ва аза билан боғлиқ урфодатлар-
ни, одатларни, иллатларни одамларнинг ўзи 

яратади, урфодатлар одамларни эмас, —  
дейди Сурхондарё вилояти “Бувижонлар 
мактаби” раҳбари Робия Тулякова. — Бир 
замонлар бўлдики, дин бу афюндир, жано-
за ўқимайсан, дейишган пайтларда одам-
лар иккиуч чоғли бўлибгина, марҳумни 
имижимида сўнгги манзилга қўйиб келган. 

 Жимгина кўмишган. Узоққа бормайлик, 
яқин йилларда коронавирус авж олган пайт
ларда 30 кишилик тўйлар ўтказишгагина 
рухсат берилганида, шундай тартибда таш-
кил этилган ва ҳаммага жон ширин, кўниш-
ганди. Шундай экан, ҳаддан ташқари дабда-
бали тўй қилиш одатидан воз кечиш керак.

Жойларда аҳолининг ижтимоиймаиший 
аҳволини ўрганиш жараёнида тўй ва аза ма-
росимини ўтказиш масаласи аксарият ҳолат-
ларда хонадонларга молиявий мураккаблик
лар келтиради. Яна бир жиҳат, тўй ўтказиш 
харажатлари ҳудудларда турлича миқдорда 
намоён бўлади. 

Масалан, Сурхондарё ва Жиззахда “сун-
нат тўйи”ни ўтказишга ўртача 4050 мил-
лион сўм, “никоҳ тўйи”га эса ўртача 7080 
миллион сўм атрофида маблағ сарф бўлар-
кан.

Пойтахт ва марказий шаҳарларда эса тўй 
ўтказиш билан боғлиқ харажатлар сезиларли 
ошади. 

— Тўйлардагина эмас, дафн маросим-
ларида ҳам ҳаддан зиёд дабдабабозлик 
ҳолатлари учраб туради. Шу сабаб ҳам 
масалани маҳалла тизимида ечиш мумкин. 
Маҳаллага бежизга “Ўзини ўзи бошқариш 
органи”, дея таъриф берилмаган. Масалан, 

маҳалланинг ўзида тўй ва маросимлар-
ни ташкил этиш бўйича ягона йўриқнома 
ишлаб чиқиш керак бўлади. “Маҳалла ет-
тилиги” ҳамкорлиги бунда муҳим бир омил 
саналади. Бу тенденция ҳудудлар кесимида 
кенгайиб бориш зарур. Барча ҳудудларда 
бир хил — камтарона тўй қилиш, аза ма-
росимларини ўтказиш белгилаб олиниши 
муҳим. Бу қоидаларга амал қилмайдиган, 
эътиборсиз қолдирган маҳалла раисидан 
тортиб, тўй эгаларигача чора кўриш муҳим 
масала, — дейди халқ депутатлари Денов 
туман кенгаши депутати, тадбиркор Ислом 
Худойбердиев.

Халқ орасида тўй масаласи — ор масала-
си даражасида баҳоланади. Кишилар йиллар 
давомида тўплаган давлатини ўзи истагани-
дек сарфлагиси келади. Гўё орзуҳаваслари 
тўй куни ушалишини хоҳлайди. Лекин... 
Мен ундан камми деган ўйдаги, охири ўй-
ланмайдиган ҳаракат эса юзага келаётган 
янги оилалар келажагига ҳам салбий таъсир 
кўрсатиши бор гап. 

— Жойларда ўғил уйлантириш ва қиз 
чиқариш масаласи жуда қийин вазиятни 
юзага келтиради. Фалончи қизини ундай 
узатибди, пистончанинг уйига бу хонанда ке-
либди. Бизнинг ундан нимамиз кам қабили-
даги ҳаракат йиллаб ўртача маошда ишлаган 
ёки хорижда мигрант сифатида мавсумий 
ишлаб қайтувчи фуқароларга бир кунлик 
тўй келгусида бир неча йиллик ташвишга 
айланмаслигига ким кафил, — дейди меҳнат 
фахрийси Шокир Хўжаев. — Тўғри, кай-
вонилар, фидойи маҳалла раислари тўй ва 
дафн маросимларини ихчамлаштириш учун 
кўп елибюгуришади. Лекин ҳамма ҳам 
уларга қулоқ солавермайдики, оқибатда ўз-
ларига қийин бўлади. негадир кўпчилик тўй 
ёки дафн маросимларини ихчам ўтказишга 
рўйихуш бермайди. Бу ҳам тадбирларимиз-
нинг ўзўзидан исрофгарчилик билан ўти-
шига олиб келяпти.

Тўй ва дафн маросимлари, дабдаба
бозлик, исрофгарчилик ҳақида бугунгина га-
пирилаётгани йўқ. Бундан юз йиллар олдин 
ҳам бу ҳақда кўп ва хўб ёзилган, бугун ҳам 
жуда кўп тарғиботлар қилинмоқда. Фаоллар 
ва кайвонилар томонидан зарур тавсиялар 
ишлаб чиқилмоқда. Аммо булар муаммо-
ни ҳал этиш учун етарли бўлмаётир. Олий 
ҳакам — вақт эса оила бахти ва қувончи, 
тинчлик хотиржамлиги бир кунлик дабда-
га, ўткинчи ҳоюҳавасга боғлиқ эмаслиги-
ни  турмуш чорраҳаларида тезтез кўрсатиб 
 турибди. 

Сарвар ТЎРАЕВ, 
“Янги Ўзбекистон” мухбири

ёхуд тўйлар кўпайгани яхши, исрофгарчилик эмас!

Кексаларимиз азалдан 
дуога қўл очганида “Ҳар 
кимни тўйларга етказсин, 
хонадонимиз, юртимиз 
тинч бўлиб, тўю томошалар 
кўп бўлсин…”, дейишади. 
Ажабки, ўша нуронийлар 
дабдабали тўйдан 
қайтишда хуноб бўлади. 
Сабабини сўрасангиз, тўй 
эгасини танқид қилиб, 
исрофгарчиликнинг ҳам 
чек-чегараси бор. Бир 
замонлар тирик қолиш учун 
ўриб бўлинган буғдойзордан 
бошоқ териб, ун қилиб кун 
ўтказганмиз. Энди нон оёқ 
остида қолди, мазмунида 
жавоб оласиз. 

ЙИЛЛИК ¤ЙЛАР

аниқроғи, Қашқадарё вилоятининг Касби 
туманидаги Қорақўнғирот қишлоғида 34 та 
хусусий боғча очилган. Бу мамлакатимизда 
яна шунча оила тадбиркор бўлди, дегани. 
Агар таҳлил қилиб қарасак, боғча жамият 
ҳаё ти учун ниҳоятда муҳим тизим ҳисобла-
нади. Боғча — ёш болаларни бошиданоқ 
маърифат муҳитида улғайиши, демакдир. 
Боғча — ёш оналар учун бола парвариши-
дан ортиб, ўзига ҳам озроқ эътибор бериш 
имконияти.

Маълумотларга кўра, ортиқча вазн муам
мосидан шикоят қилувчиларнинг катта қис-
мини ёш оналар ташкил қиларкан. Яъни 
уларнинг аксарияти бор вақтини бола парва-
ришига сарфлаб, тўғри овқатланиш, бадан-
тарбия машқларига умуман эътибор бермай-
ди. Ахир қандай қилиб эътибор қаратсин?! 
Бироқ ёш боласи боғчага борган она бунга 
вақт топиши мумкин. Аслида, улар ҳам ўзи-
га қарашга, саломатлиги ҳақида қайғуришга 
ҳақли. Зеро, аҳолимиз бугун инсон қадрқим-
матини янада чуқур англаб бораётир. 

Ажабтовур яна бир янгилик, бироқ бун-
га истеҳзо билан қараманг: аёлларнинг 
бўш вақти борлигини кўраётган тадбиркор-
лар қиш лоқларда ҳам фитнесс залларини 

 очмоқда. Бу спорт заллари бўмбўш бўлса 
керак, қишлоқда яшайдиган аёл фитнесс 
билан шуғулланармиди, дейсизми, унда бир 
бориб кўринг, бўш жойнинг ўзи йўқ. Ана 
шундай фитнесс заллардан бизнинг қиш
лоқда ҳам иккита очилибди. Шунингдек, 
қишлоқнинг ўзида туғилиб ўсиб, шаҳарда 
ўқиб қайтган аксарият хотинқизлар тўғри 
овқатланиш курсларини ҳам ташкил қилга-
ни қувонарли. Буларнинг бари инсонларни 
ўзини қадрлашга ўргатади. Ўзини қадрлаш-
ни билган одам эса бошқаларга ҳам шундай 
муносабатда бўлади. Аслида, жамиятни 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1А уй.
Босмахона телефони: (78) 1292929

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма  — 3220.

41369 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85уй

навбатчи муҳаррир: Сардор Толлибоев
Мусаҳҳиҳ: Шерзод Маҳмудов
Дизайнер: Зафар Рўзиев

Қабулхона: (71) 2335633 Девонхона ва эълонлар: (71) 2337098 Email: info@yuz.uz     Вебсайт: www.yuz.uz: (71) 2334705 ЎзА якуни — 23:00  Топширилди — 23:45

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Тафаккур чархи

Та³димот

Она юрт ҳимоясига шайланган ҳар бир мард ўғлон онг-шуурига миллий тарих ва қадриятларни сингдириш 
лозим. Жумладан, Амир Темур, Заҳириддин Муҳаммад Бобур, Баҳодир Ялангтўш каби аждодларимизнинг 

ҳарбий соҳадаги илм ва салоҳияти, тажрибасини чуқур ўрганиш керак. Мазкур тўпламда миллий тарихимиз, 
аждодларимизнинг жанговар руҳи, ватанга муҳаббати, давлатчилик тарихининг шонли йўли ҳақида қимматли 
маълумотлар жамланган. Шу билан бирга, миллий армиямизнинг ривожланиш жараёни яхлит ифода этилган. 

Республика Маънавият ва маърифат 
кенгашининг 2023 йил 22 декабрдаги ва 
Хавфсизлик кенгашининг 2024 йил 12 ян-
вардаги йиғилишида ёшларимизни миллий 
ғурур, ватанпарварлик руҳида тарбиялаш 
мавзуси алоҳида эътиборда бўлди. Айни 
чоғда ватанпарварлик руҳини кучайтириш-
га хизмат қиладиган маънавиймаърифий 
тадбирлар ўтказиш, китоблар нашр қилиш, 
кинофильмлар яратиш масаласи ҳам илгари 
сурилган эди. 

Ушбу ташаббуслар ижроси ўлароқ, Рес
публика Маънавият ва маърифат маркази 
тегишли вазирлик ва ташкилотлар билан 
ҳамкорликда “Ватан манзумаси” маъри-
фий тадбирларини мунтазам ўтказмоқда. 
Уларда таниқли шоирёзувчилар, маданият 
ва санъат арбоблари иштирок этмоқда. Зиё
лилар ёшларга Ватан шаъни ҳар нарсадан 
улуғ экани, юртни севмоқ иймондан деган 
қарашни сингдиришга интилмоқда.  Мазкур 

йўналишдаги ишлар кўламини ошириш 
учун эса бошқа турдаги тарғиботларга ҳам 
эътибор берилган. Жумладан, яқинда “Мен 
ҳам ҳарбий бўламан” китобальбоми нашр-
дан чиқди. 

Яқинда Миллий гвардия Маънави-
ят ва маърифат марказида ушбу китоб 
альбом тақдимоти ўтказилди. Тадбирда 
сўзга чиққанлар китобальбом ҳақида 
илиқ фикр мулоҳазалар билдирди. Бу на-
фақат ҳарбий ўқув юртлари, ҳарбийлик-
ка қизиқаётганлар, балки ҳар бир ёш 
учун зарур манба экани эътироф этил-
ди. Ўқув қўлланма сифатида чоп этил-
ган китобальбом Темурбеклар мактаби, 
Жалолиддин Мангуберди академик ли-
цейи, умумтаълим мактаблардаги “Ватан 
 таянчи” дастури ўқувчиларига, муддатли 

Шу ва бошқа эътироф ҳамда фикр 
мулоҳазалар Ахборот ва оммавий комму-
никациялар агентлиги, UzReport телека-
нали, Республика Маънавият ва маърифат 
маркази, Ўзбекистон Ёзувчилар уюшмаси 
ҳамкорлигида ташкил этилган тадбирда 
юртимизнинг таниқли шахслари, соҳа му-
тасаддилари, ёзувчишоир, мунаққид, тар-
жимон, ноширлардан иборат маърузачилар 
томонидан таъкидланди. 

Маърузачиларки, Ўзбекистон Қаҳра-
мони, адабиётшунос олим Иброҳим Ғафу-
ров, Ўзбекистон Республикаси Президенти 
Администрацияси ҳузуридаги Ахборот 
ва оммавий коммуникациялар агентлиги 
директори Асаджон Хўжаев, Республика 
Маънавият ва маърифат маркази раҳба-
ри Отабек Ҳасанов, Ёзувчилар уюшма-
си  раиси ўринбосари Минҳожиддин 
 Мирзо ва яна кўплаб миллатимиз 
 ойдинлари эди.

Тадбирки, “Битмас хазина” ки-
тоб фестивали. Тошкент вилояти 
Бўстонлиқ туманида жойлашган 
“Green Hills Resort” дам олиш 
маскани мезбонлик қилган ан-
жуманни ўтказишдан асосий 
мақсад жамиятимизда, айниқса, 
ёшлар орасида мутолаа мада-
ниятини юксалтириш, китобга 
қизиқишни оширишдан иборат 
бўлди.

Фестиваль дастурида мамлака-
тимизда чоп этилаётган китоблар 
сифати, мазмунмоҳияти, адабиёт, 
китоб савдосидаги муаммо ва уларнинг 
ечимларини ижодкорлар ва ноширлар 
иштирокида муҳокама қилиш масалалари 
бор эди. Шу билан бирга, китоб савдоси 
билан шуғулланадиган ташкилотлар, тар-
жимонлар иштирокида давра суҳбатлари, 
баҳсмунозаралар ҳамда “Битмас хазина” 
китоб кўргазмаярмаркаси каби тадбирлар 
ўрин олди.

Фестивалнинг очилиш маросимида 
сўзга чиққанлар китобхонликни, мутолаа 
маданиятини кенг тарғиб қилишда бундай 
тадбирлар сонини кўпайтириш зарур эка-
нини таъкидлади. Шунингдек, “Китобсевар 
миллат” шиори остида китобхон ёшларни 
бирлаштираётган анжуманлар замонавий 
адабиётни ривожлантириш, мумтоз асар-
ларни ўқувчиларга қимматини сақлаган 

кредитлар ажратиш, бадиий таржима соҳа-
сида халқаро мукофот, болалар учун яра-
тилган энг яхши асарлар бўйича Президент 
мукофотини таъсис этиш, маҳаллаларда ки-
тобхонлик даражасини ошириш қонунчи-
лигимизда қатор меъёрий ҳужжатлар билан 
мустаҳкамлаб қўйилган.

Вазирлар Маҳкамасининг 2020 йил 14 
декабрдаги “20202025 йилларда китоб-
хонлик маданиятини ривожлантириш ва 
қўллабқувватлаш миллий дастурини тас-
диқлаш тўғрисида”ги қарори билан миллий 
дастур тасдиқланган. Унга асосан, ташки-
лийҳуқуқий механизмларни янада тако-
миллаштириш юзасидан жами 44 та меъ-
ёрийҳуқуқий ҳужжат қабул қилинди. 

— Фестивалнинг “Битмас хазина” деб 
номланиши бежиз эмас, — дейди Uzreport 
TV ахборот агентлиги раҳбари Равшан 
Жўраев. — Телеканалимиз орқали 2016 
йилдан буён эфирга узатилаётган, китоб-
хонлик маданиятини ривожлантиришни 
мақсад қилган телелойиҳанинг номи ҳам 
айнан “Битмас хазина”. Энди кўрсатув қу-
лоч ёйди, уни китоб фестивали сифатида 
анъанавий тарзда ўтказишга қарор қилин-
ди. Шунингдек, лойиҳа доирасида “Битмас 
хазина” номли дурдона асарлардан иборат 
5 томли китоблар тўпламини ҳар йили нашр 
қилиб боришни режалаштирганмиз. Ундан 
дунё тан олган мумтоз адабиёт намуналари, 
ўзбек адабиёти дарғалари қаламига мансуб 
асарлар, янги таржима ва назмий битиклар 
жой олади. Тадбир доирасида ўтказилган 
мазкур лойиҳа тақдимоти иштирокчилар 
томонидан қизғин қабул қилинди.

Анжуман иши “Муаллифлик ҳуқуқи 
ва таржима масалалари” мавзусидаги 

конференция, “ноширлик иши, ёзув-
чилар билан ҳамкорлик” ва “Халқаро 

тажриба: Адабий агентлик ва меце-
натлик фаолиятлари” мавзусидаги 
давра суҳбатлари билан давом 
этди. Унда ўзбек адабиётларини 
хорижий тилга ва етук хорижий 
асарларни ўзбек тилига таржима 
қилиш, муаллифлик ҳуқуқини 
ҳимоялаш, қалам ҳақи ва бош
қа муҳим масалалар юзасидан 
мулоқот бўлиб ўтди, таклиф ва 
фикр мулоҳазалар билдирилди.

— Ҳамма нарсанинг, барча 
эшикларнинг калити илмдир, бу-

гун китоб ўқиётган бола эртага ки-
тоб ўқимайдиган ўнта болани бошқа-

ради, дея ботбот уқтириб келинади, 
— дейди Республика Маънавият ва маъ-
рифат маркази раҳбари Отабек Ҳасанов. 
— Бугун китоб кўпайди, лекин сифатчи? 
Дуч келган китобни ўқиш ҳам, унга вақт 
сарфлаш ҳам хато. Демак, ёшларда китоб 
танлаш дидини уйғотиш лозим. Қайси ки-
тобни ўқиш, қайсисини ўқимаслик керак-
лигини саралай олиш даражасига етиш 
ҳам катта натижа.

Мулоқотлар давомида бу борадаги кам-
чиликларни бартараф этиш бўйича келгу-
сида амалий ишлар, янги лойиҳалар ўтка-
зишга келишиб олинди. Чунки китобхонлик 
ҳар қандай давр ва замонда ёш авлодни 
етук ҳамда комил инсон қилиб тарбиялаш-
нинг энг яхши усули, маънавий озуқа ман-
баи экани урғуланди.

— Яхши ва ёмон асарни фарқлаш имко-
ниятини яратиб беришимиз лозим, — дейди 
“Akademnashr” нашриёти раҳбари Санжар 
назар. — Яхши китоблар эътироф этиб бо-
рилиши керак. Афсуски, яхши асарлар таҳ-
лили йўқ. Мунаққидларимиз бу масалада 
ташаббус кўрсатса, айни муддао бўлур эди. 
Таҳлил ўқувчини китобга қайтариш кучига 
эга. Қани эди, бир платформа яратилсаю, у 
ерда янги ижод намуналарига тақриз ва таҳ-
лиллар бериб борилса. Мактаб ва олий ўқув 
юртларида ўқувчи ҳамда талабалар дарслар 
доирасида ушбу чиқишларни ўқибўрганса, 
муҳокама қилса...

Фестивалда фаолият бошлаётган ёш 
ижодкорлар, ноширлар малакали мутахас-
сислар билан тажриба алмашди, ўзини қи-
зиқтирган саволларга жавоб олди.

Нодир МАҲМУДОВ, 
“Янги Ўзбекистон” мухбири

 ҳарбий хизматни ўтаётган оддий аскар-
ларга ва кенг оммага тарқатилади. 

Она юрт ҳимоясига шайланган ҳар бир 
мард ўғлон онгшуурига миллий тарих ва 
қадриятларни сингдириш лозим. Жумла-
дан, Амир Темур, Заҳириддин Муҳаммад 
Бобур, Баҳодир Ялангтўш каби аждод-
ларимизнинг ҳарбий соҳадаги илм ва 
салоҳияти, тажрибасини чуқур ўрганиш 
керак. Мазкур тўпламда миллий тарихи-
миз, аждодларимизнинг жанговар руҳи, 
ватанга муҳаббати, давлатчилик тарихи-
нинг шонли йўли ҳақида қимматли маълу-
мотлар жамланган. Шу билан бирга, мил-
лий армиямизнинг ривожланиш жараёни 
яхлит ифода этилган. 

Илғор технологиялар асосида тайёрлан-
ган китобальбомдаги матнлар ёш авлодга 
тушунарли, лўнда тарзда берилган. Тарихий 
фотоматериаллар билан бойитилган. Бу каби 
жиҳатлар китобальбомдан фойдаланишда 

барча авлод вакиллари учун бирдек қулайлик 
яратган. Яна бир муҳим жиҳат, қўлланмага 
QRкодлар орқали видеодарслар бириктирил-
ган. Бу ҳам ёшлар учун қулайлик. 

Қўлланма икки қисмдан иборат. Унинг 
биринчи қисмида ҳарбий иш тарихининг 
ўзига хос жиҳатлари, ватан учун олиб бо-
рилган жанглар, жасорат мавзуси ўрин ол-
ган. Шу билан бирга, Европа хариталарида 
илк бор ўзбек замини ва давлати тушун-
чаларининг қайд этилиши кўрсатилган. 
Иккинчи қисмда эса Ўзбекистон Қуролли 
Кучлари тарихи, Мудофаа доктринаси маз-
мунмоҳияти содда ва ихчам шаклда баён 
қилинган.

Ҳарбий хизматчини том маънодаги ватан 
ҳимоячиси руҳида камолга етказиш даврнинг 
долзарб масаласи. Зотан, дунёда  можаролар 

авж олаётган даврда ҳарбий хизматчига 
 қўйиладиган талаблар ҳам ошиб боряпти. Ҳа, 
замонавий ҳарбий жангчи нафақат бўйбасти 
келишган ва чиниққан бўлиши, балки зукко, 
тезкор фикрлайдиган, сўнгги технологиялар-
га мослашувчан, аниқ ва табиий фанларни 
етарли даражада билиши керак. 

“Мен ҳам ҳарбий бўламан” китобальбо-
ми шу йўлда хизмат қилади. Фикримизни 
китобальбом қизиқарли ва фойдали факт
лар, шонли тарихимиз, аждодлар закоси 
ва маънавий олами билан суғорилгани ҳам 
исботлайди. Унда ватанпарвар бўлиш учун, 
аввало, юрт туйғусини англаш зарур эка-
ни акс этган. Хусусан, “Ватан учун олиб 
борилган жанглар”, “Аждодларимизнинг 
илғор жанг стратегиялари” бўлимларида 
келтирилган ноёб ва қимматли маълумотлар 
нафақат ҳарбийлар, балки барча ўғилқиз-
лар учун ҳам янгилик, ҳам ибрат бўлади. 

Китобальбомда аждодларимиз умрини 
бағишлаган, жонини тиккан мана шу туп
роқнинг қанчалик қадрли экани, боболар 
ғанимга қарши муросасиз, қатъият ва жа-
сурлик билан курашгани акс этган. Бундай 
курашларда ўз билимига таянгани, муҳими, 
шон ва жон ўртага қўйилганида ҳам адо-
латли бўлгани, иймон ва эътиқодида собит 
тургани кўрсатиб берилган. Маълумотлар 
кишида нафақат ўтмиши, балки бугунги 
ўзгаришлар борасида ҳам фахр уйғотади. 
Зеро, унда сўнгги йилларда ҳарбий қури-
лишнинг барча йўналишларида амалга 
оширилган комплекс чоралар, ҳарбий қисм, 
полигонлардаги инфратузилма, аскарлар, 
офицерларнинг хизмат ва турмуш шарои-
тини яхшилаш борасида қилинган ишлар 
ҳамда миллий армиямизнинг қиёфаси, қў-
шинларнинг тайёргарлик даражаси ишонч-
ли ва таъсирли йўсинда очиб берилган. 

Қўлланма ватан ҳимоячиларига ҳақиқий 
жасорат ва ғурур бағишлайди. Юртимиз 
ёшларини ватанпарварлик руҳида тарбия-
лаш, уларда ҳарбий соҳага қизиқиш ва ҳур-
матни оширади. 

Китобальбом тақдимоти юртимиз бўй-
лаб давом этади. Дастлаб барча ҳарбий ўқув 
юртлари, жумладан, Темурбеклар мактаби, 
Жалолиддин Мангуберди академик лицей-
ларида, сўнг “Ватан таянчи” дастури ўқув-
чилари учун умумтаълим мактабларида 
тақдимотлар ўтказилади. 

Сабоҳат ЖУМАНИёЗОВА,
Республика Маънавият ва 
маърифат маркази етакчи 

мутахассиси

“Ҳар қандай хазина бир кун келиб тугашга маҳкум. Фақат илм 
(билим) хазинаси қанча ишлатганингиз сари шунча кўпайиб 
бориш хусусиятига эга... Турли ҳодисалар, иншоотлар, 
кашфиётлар дунёнинг етти мўъжизаси сифатида келтирилади. 
Аслида, китоб дунёнинг биринчи рақамли ва ҳайратланарли 
мўъжизасидир... Яхши ва ёмон асарни фарқлаш имконияти 
бўлиши, яхши китоблар эътироф этилиши керак... Асарнинг 
мукаммал таҳлили ўқувчини китобга қайтаради... Республика 
миқёсидаги “Болажон” ва “Ақлвой” телеканаллари фақат 
сақични эмас, кичкинтойлар учун чоп этилган янги 
китобларни ҳам реклама қилиб борса бўлади-ку!”.

ВАТАНПАРВАРЛИК: 
САДО¯АТ, ФИДОЙИЛИК ВА ТЕРАН 
МАЪНАВИЙ БОЙЛИК ²ОСИЛАСИ

Ўзбекистон шонли ўтмишдан 
руҳий қувват ва тарихий 
хотирадан сабоқ олиб янги 
марраларни кўзламоқда. Уни 
забт этиш учун халқ ва давлат 
бир ёқадан бош чиқариб, 
ҳамжиҳатликда одимлаши керак. 
Бундай вазиятда жамиятда 
ватанпарварлик руҳи устувор 
бўлиши муҳим. Унга эса ўз-
ўзидан эришиб бўлмайди. 
Чунки ватанпарварлик оддий, 
“юз-қўлингни юв, катталарга 
салом бер”, каби тарбиядан 
анча фарқ қилади. Ўз ўрнида 
катта куч-қувват ва эътибор 
талаб этади. Шу маънода, доим 
ёшларни ватанпарварлик руҳида 
тарбиялашга алоҳида эътибор 
берилаётгани бежиз эмас. 

ҳолда етказишда адабий майдон сифатида 
хизмат қилишини қайд этдилар.

— Кенг кўламдаги яна бир “Битмас ха-
зина” китоб фестивали ва кўргазмаярмар-
каси китобхонларнинг севимли байрамига 
айланишига ишонамиз, — дейди Ахборот 
ва оммавий коммуникациялар агентлиги 
директори Асаджон Хўжаев. — “ноширлик 
фаолияти тўғрисида”ги қонуннинг янги 
таҳрирда қабул қилиниши нашриёт ва мат-
баа корхоналарининг эркин ривожланиши 
учун барча имкониятни яратиб берди. на-
тижада республикамизда 2020 йилда 168 та 
нашриёт фаолият юритган бўлса, 2024 йил 

1 август ҳолатида уларнинг сони 562 тага 
етди. Бу даврда матбаа корхоналари сони  
300 тага ошди. 680 дан ортиқ ихтисослашган 
китоб савдо мажмуаси ташкил этилди.

Ушбу мажмуалар орқали республиканинг 
чекка ҳудудларига тезкор етказиб бериш бў
йича лойиҳалар жорий этилди. “Китобсевар 
миллат” шиори остида фестиваль ва танлов-
лар, ижодий семинар ва форумлар, халқаро 
китоб кўргазмаярмаркалари мунтазам ўтка-
зилмоқда.

нашриёт ва матбаа корхоналарини со-
лиқлардан озод қилиш ва уларга имтиёзли 

“китобсевар 
миллат” 

